
ЛЕКЦИЛЛЕ ПРОПАГАНДӐНА АНЛӐН ТУСА ПЫРАР

Ялта, ӗҫ ҫыннисем хушшинче, наука пӗлӗвӗсене сарае 
тӗлӗшпе лекцилле пропаганда пысӑк вырӑн йышӑнатъ.

ВКП(б) Централвнӑй Комитечӗ «Наукӑпа ҫутӗҫ про- 
пагандине организацилесси ҫинчен» йышӑннӑ постанов- 
ленире ҫапла каланӑ: «Еҫ ҫыннисен анлӑ массисен кулв- 
тура тӗлӗшӗйчи шайне ӳстерес тэта кулитурӑсӑрлӑхпа 
тӗшмӗшлӗхе пӗтерес ӗҫре наука пӗлӗвӗсене сарса пыни 
халЬхи вӑхӑтра паха та пысӑк вырӑн йышӑнса тӑратъ». 
ВКП(б) Централвнӑй Комитечӗ идеологи ыйтӑвӗсем ҫин
чен йышӑннӑ постановленисене ӑнӑҫлӑ пурнӑҫласа пырас 
тесен, лекцилле пропагандӑна анлӑн туса пыни кирлӗ. 
Ялти ӗҫ ҫыннисем хушшинче лекцилле пропагандӑна кул- 
лен туса пырас тесен, ҫак ӗҫе ялти интеллигенцие — учи- 
телвсене, медицина работникӗсене тэта ял хуҫалӑх спе- 
циалисчӗсене явӑҫтарни калама ҫук пысӑк вырӑн йышӑн
са тӑратъ. Лайӑх ӗҫлекен лекторсен групписем ялти ин
теллигенцие лекцисемпе докладсем тӑвас ӗҫе анлӑн 
явӑҫтарнине пула халӑх хушшинче эрнере пӗр хутран кая 
мар лекцисем ирттереҫҫӗ.

Пирӗн республикӑра, район центрӗсенче, районти кули- 
Тура ҫурчӗсем ҫумӗнче 29 лектори, вулав ҫурчӗсемпе ял 
клубӗсем ҫумӗнче 303 лекторсен групписем ӗҫлеҫҫӗ. Ну- 
май лекторсем халӑх хушшинче вулакан лекцисене тӗп- 
лӗн хатӗрленсе, пысӑк идейӑлӑхпа тата килӗшӳллӗ ирт
тереҫҫӗ. Сӑмахран, Муркаш районӗнчи Кашмашри ялти 
лекторинче 10 лектор ӗҫлет. Вӗсем ултӑ уйӑх хушшинче 
пурӗ 24 лекци вуланӑ. Колхозниксем кашни эрнерех ял 
клубне пухӑнса тӗрлӗ темӑсемпе лекцисем итлеҫҫӗ. Кол
хоз агрономӗ Ф. В. Василиев юлташ «Шӑрӑх ҫанталӑкран 
сыхламалли вӑрман тӑрӑхӗсем», «Тӑпраца дайӑхлатасси» 
темӑсемпе колхозри бригадӑсенче 4 хутчӗК лекци вуланӑ. 
Шкул директорӗ Г. Р. Романов юлташ «Совет халӑхӗн 
мораллӗ-политикӑллӑ пӗрлӗхӗ», «Коммупти'стла морали» 
темӑсемпе час-часах лекцисем вулатв. . Ҫавӑн пекех 

Л. И. Перлова учителвница ирттерекен лекцисене те 
колхозниксем пысӑк интересна итлеҫҫӗ.

Етӗрне районӗнчи Кӑташри ял лекторийӗ те лайӑх ӗҫ- 
лет. Лекторсем ӑслӑлӑх, ял хуҫалӑх, литература тата тӗне 
хирӗҫ ыйтусемпе лекцисем вуласа колхозниксен кулвту- 
рине ӳстерес тӗлӗшпе пысӑк ӗҫ тӑваҫҫӗ. Акӑ, К- А. Кана
рейкин лектор «Ҫутҫанталӑка улӑштарса ҫӗнетмелли ста- 
линла план», «Нумай уйлӑ пусӑ ҫаврӑнӑшӗ», «И. П. Пав
лов — вырӑссен паллӑ ученӑйӗ», «Ҫанталӑк улшӑнасси 
мӗнрен килет» темӑсемпе лекцисем ирттернӗ, ҫак лекци
сене колхозниксем кӑмӑлласа итленӗ.

Куславкка районӗнчи Варасӑр ял клубе ҫумӗнчи лек- 
торсен группи колхозниксем хушшинче пысӑк авторитетлӑ, 
колхозниксем ыйтнине вӑл лайӑх пурнӑҫласа пыратв. 
Кунта ҫакӑн пек ӗҫ пулнӑ: колхозниксем ҫурҫӗр шевлине 
курнӑ, уйрӑм ҫынсем ҫак явлени мӗнрен килнине пӗлмен 
пирки, тӗрӗс мар ӑнланнӑ. Лекторсен группи, ҫакна шута 
илсе, «Ҫутҫанталӑкри хӑрушӑ явленисем ҫинчен» темӑпа 
лекци вуласа панӑ. Ҫак лекцире ҫурҫӗр шевли мӗнрен 
килнине те каласа ӑнлантарнӑ.

Лайӑх ӗҫлекен лекторсен групписем тата уйрӑм лек
торсен ӗҫӗ пирки тэтах та нумай калама пулатв. Ун пек 
тӗслӗхсем Ҫӗрпӳ районӗнчи Анат Кипекҫӗри, Елчӗк райо
нӗнчи Патрекелри ял клубӗсем ҫумӗнчи лекторсен груп- 
писенче те пур. Патрекел ял клубӗ ҫумӗнчи лекторсен 
группин лекторӗ А. Н. Енейкин колхозниксем хушшинче 
лекци вулассине хӑйӗн хисеплӗ ӗҫӗсенчен пӗри тесе шут- 
латв, вӑл яланах наука ыйтӑвӗсемпе лекцисем вулатв.

Халвхи вӑхӑтра ял хуҫалӑх наукин ҫитӗнӗвӗсене Тата 
вӑйлӑ тырпул мастерӗсен опычӗсене колхозниксем хуш
шинче сарса, вӗсене ҫӗнӗ ҫитӗнӳсем тума хавхалантарас- 
си — чи паха та ответлӑ задачӑсенчен пӗри пулса тӑратЬ. 
Лекторсен ял хуҫалӑхӗнче малта пыракансем хӑйсен ҫи
тӗнӗвӗсене ял хуҫалӑх наукине пӗр пӑркаланмасӑр пур
нӑҫласа пынипе кӑна тума пултарни ҫинчен колхозниксе- 
не ӑнлантарса памалла. Ял хуҫалӑх опециалисчӗсен тата 
вӑйлӑ тырпул мастерӗсен колхозниксем хушшинче вӑхӑт- 
ран вӑхӑта кӑна мар, яланах лекцисемпе докладсем туса 
памалла, калаҫусем ирттермелле.

Вӑрмар районӗнчи Чупай ял клубӗ ҫумӗнчи лекторсен 
группи ҫапла тӑватв те. Кунта лекторсен группинче учи- 
телвсемсӗр, медицина работникӗсӗр тата агрономсӑр пуҫ- 
не, вӑйлӑ тырпул мастерӗсем И. Г. Григориев, В. Т. Ти-

мофеев юлташсем, С. В. Венедиктов, С. И. Галкин, 
В. Я. Яковлев тата ытти юлташсем те тӑраҫҫӗ. Юлашки 
вӑхӑтра кунта Социализмлӑ Еҫ Геройӗсем К. Н. Нико- 
лаевпа В. С. Григоръева юлташсем те докладсемпе кала- 
ҫусем ирттерме пуҫларӗҫ. Вӗсем хӑш чухне кӳршӗри кол- 
хозсене кайса унти колхозниксеие хӑйсен ӗҫӗнчи опыт- 
сем ҫинчен каласа параҫҫӗ.

Колхозниксем хушшинче ял хуҫалӑх науки туна ҫитӗ- 
нӳсем тата вӑйлӑ тырпул мастерӗсен ӗҫри опычӗсем ҫин
чен лекцисем вуласа пани мӗнле пысӑк вырӑн йышӑнса 
тӑнине ҫак тӗслӗх те ҫирӗплетсе пама пултаратв.

«Дружба» колхоз члене Социализмла Еҫ Геройӗ В. С. 
Григоръева юлташ ҫапла каласа паратъ: «Эпӗ ял хуҫалӑх 
ыйтӑвӗсемпе пулса иртекен лекцисемпе докладсене тата 
вӑйлӑ тырпул мастерӗсем ҫинчен ирттерекен калаҫусене 
пӗр сиктермесӗр ҫӳрерӗм. Кунсӑр пуҫне, Чӑваш республи- 
кинчи Вӑрнар районӗнчи Сталин ячӗпе тӑракан Ленин 
срденӗллӗ колхозри тата Елчӗк районӗнчи Ворошилов 
ячӗпе тӑракан колхозри вӑйлӑ тырпул туса чапа тухнӑ 
колхозниксем ҫинчен хаҫатсемпе журналсенче ҫырншне 
вулаттӑм. Вӗсем мана калама ҫук пысӑк усӑ пачӗҫ. Эпӗ 
вара мӗн тусан тырпул тухӑҫне ӳстерме май пурри ҫин
чен шухӑшлама пуҫларӑм. Ҫав шухӑшсем ҫинчен колхоз 
председателъне И. Г. Григоръева тата колхоз агрономне 
Г. И. Иванова каласа параттӑм. Вӗсем ман плана ырласа 
ӑна мӗнле пурнӑҫламалли ҫинчен ӑнлантарса пачӗҫ. Ҫап
ла ӗнтӗ, манӑн ӗҫри ҫптӗнӳсем ял хуҫалӑх наукипе вӑйлӑ 
тырпул мастерӗсен ӗҫӗсем ҫинчен тунӑ лекцисене тимлӗн 
итленинчен те нумай килчӗҫ».

Пирӗн ял клубӗсемпе вулав ҫурчӗсем ҫумӗнчи лек
торсен групписем юлашки вӑхӑтра ял хуҫалӑх науки тунӑ 
ҫитӗнӳсем тата вӑйлӑ тырпул мастерӗсен ӗҫри опычӗсем 
ҫинчен лекцисем ытларах вулама тытӑнчӗҫ. Тӗслӗхшӗн 
Ҫӗрпӳ районӗнчи Анат Кипекҫӗри лекторсен группин ӗҫӗ- 
сене илер. Юлашки виҫӗ уйӑх хушшинче кунта ял хуҫалӑх 
ыйтӑвӗсемпе 10 лекци вуланӑ. Лекцисемпе докладсене 
ял клубӗнче кӑна мар, колхозниксем ӗҫленӗ ҫӗрте — уй- 
хирте, авӑн ҫапнӑ ҫӗрте, фермӑсенче те вуланӑ. Куславкка 
районӗнчи Илепарти ял клубӗ ҫумӗнчи лекторсен груп- 
пинче те юлашки вӑхӑтра ял хуҫалӑх наукин ҫитӗнӗвӗсем 
тата вӑйлӑ тырпул мастерӗсен ӗҫри опычӗсем ҫинчен эр- 
нере пӗрререн кая мар лекцисем вулама тытӑннӑ,

Халӗ ял хуҫалӑх наукин ҫитӗнӗвӗсем ҫинчен уйрӑм 
лекцисем мар, цикллӑ лекцисем вулассине организациле- 
мелле. Сӑмахран, цикллӑ лекцисене ҫак темӑсемпе вула- 
ма пулатв: Ҫутҫанталӑка улӑштарса ҫӗнетмелли сталинла 
план; Совет Союзӗнчи, республикӑри е районти ӳсентӑ- 
рансемпе тӑлрасем; В. В. Докучаев, П. А. Костычев, В. Р. 
Вилвямс комплексе; В. Р. ВилЬямс академик курӑксем 
акса тумалли ҫӗрӗҫ системи ҫинчен вӗрентни; Уй-хире 
шыв ҫурса каяссинчен сыхласси; Колхозсенче уй-хире 
хӳтӗлемелли вӑрман тӑрӑхӗсем лартса ӳстересси; Уярҫан- 
талӑкпа кӗрешесси; Кӳлӗсемпе шыв ҫыранӗсене, типе 
ҫырмасемпе варсене тэта хӑйӑрлӑ вырӑнсене йывӑҫ ларт
са ҫирӗплетесси; Лартмалли ҫамрӑк йывӑҫсем ҫитӗнтер- 
ме питомниксем организацилесси; Вырӑнти ҫырмасемпе 
юханшывсене пӗвелесе кӳлӗсем тӑвасси; Кӳлӗсемпе пӗве- 
сем тӑвас тэта йывӑҫ лартас ӗҫсене механизацилесси.

Чупайри лекторсен группи иртнӗ уйӑхсенче ҫакӑн пек 
цикллӑ лекцисем ирттернӗ: Тӑпрана кулвтурӑллӑ ӗҫлесси; 
Тырпул тухӑҫне ӳстерес ӗҫре минерал удобренисем мӗнле 
вырӑн йышӑнса тӑраҫҫӗ; Пысӑк тухӑҫлӑ тырпул мӗнле 
туса илме пулатв; Социализмла Ӗҫ Геройӗсем — вӑйлӑ 
тырпул мастерӗсем; Социализмла ҫӗрӗҫӗнче малта пыра- 
кансем хӑйсен ӗ'ҫӗнчи опычӗсем ҫинчен каласа пани. Кун- 
сӑр пуҫне, ял хуҫалӑх вштӑвӗсем тӑрӑх партипе прави- 
телвство йышӑннӑ постановленисене сӳтсе явса вӗреннӗ.

Ҫӳлерех асӑннӑ Чупайри лекторсен группи лекцисене 
клубра кӑна вуласан, вӗсене ял Советӗнчи пур колхозник- 
сем те итлеймен пулӗччӗҫ, ҫакна шута илсе, Чупайра 
лекцисене колхозри уй-хир бригадисенче вулассине те 
организациленӗ, ҫавна май лекцисен шутне ӳстерме 
тивнӗ.

Ялта лектори руководителе А. Мясникова юлташ ка
ласа панӑ тӑрӑх, уй-хирта ӗҫсене вӗҫлесен, уй-хир брига
дисенче, вылвӑх-чӗрлӗх фермисенче цикллӑ лекцисем 
ҫапла пулса пымалла:

У й-х ирбригадисем валли: Тӑпрана тӗрӗс су- 
халаса сӳрени тэта ытти ӗҫсене тӗрӗс туни—вӑйлӑ тыр
пул туса илмелли тӗп услови; Вӑрлӑха акма хатӗрлесси; 
Вырӑнти тэта минерал удобренисемпе усӑ курни—тырпул 
тухӑҫне ӳстерес ӗҫре пысӑк вырӑн йышӑнса тӑратв; Кӗр- 
хи тырӑсен калчине пӑхса ҫитӗнтересси; Ял хуҫалӑх кулв- 
турисене ҫум курӑкӗсенчен тасатни мӗнле вырӑн йышӑнса 
тӑратв; Тырпула уяр ҫанталӑкран сыхласси.

В ы л в ӑх-ч ӗ р л ӗ х фермисенче ӗҫлекенсем 
валли: Вылвӑх-чӗрлӗхе лайӑх пахни унӑн тухӑҫлӑхне 
устерет; Вылвӑх-чӗрлӗхе кӗтӳре ҫӳретмелли ҫӗр лаптӑкӗ- 
сем тата вӗсемпе уса курасси; Колхозри кайӑк-кӗшӗке 
пӑхса ҫитӗнтересси тата унӑн тухӑҫлӑхне ӳстересси; Ял 
хуҫалӑх вылъӑх-чӗрлӗхӗн чирӗсем, вӗсенчен сыхланасси 
тата вӗсемпе кӗрешесси т. ыт, те.

Ҫак кӗнекере эпир Вӑрмар районӗнчи Чупайри лектор
сен группин ӗҫӗсем ҫинчен кӗскен каласа паратпӑр. Пал- 
лах, лекторсен пӗрлешӗвӗн ӗҫне кӑтартнӑ чухне ял кулъ- 
тури тата ялӑн ӳсӗмӗсемпе ҫитӗневӗсем ҫинчен каламасӑр 
иртсе кайма май ҫук. Ҫавӑнпа та хӑш-пӗр вырӑнсенче 
лекцилле пропаганда шутне кӗмен ӗҫсем ҫинчен те чарӑн- 
са тӑма тивет.

Чупайри лекторсен группин ӗҫӗнче, паллах, хӑш-пӗр 
ҫитменлӗхсем те пур. Аннах эпир вӗсем пирки питех ча- 
рӑнса тӑмасӑрах лекторсен группин паха ӗҫӗсене кӑтартса 
парасшӑн. Кунта вулакан лекцисен пахалӑхӗ ҫакӑ пулса 
тӑратъ: вӗсем пурте тенӗ пекех колхозниксен кулленхи 
ӗҫӗсемпе тата ыйтӑвӗсемпе ҫыхӑнса тӑраҫҫӗ, колхозник- 
сене ҫОнӗ ҫитӗнӳсем тума хавхалантараҫҫӗ. •

Лекторсен группин тепӗр паха енӗ вал ҫакӑ: вӑйлӑ 
тырпул мастерӗсем кунта 44 ҫын шутланаҫҫӗ, Ҫак хӑйсен 
ӗҫӗпе чапа тухнӑ ҫынсен кашни сӑмахӗ практикӑри ӗҫпе 
ҫыхӑнса пыратъ. Аннах та вӗсенчен нумайӑшӗ халиччен 
халӑх хушшинче докладсемпе лекцисем туман. Пысӑк 
опытлӑ лекторсем вара кунта ҫамрӑк юлташсене доклад
семпе лекцисен конопектне ҫырма кӑна мар, вӗсене халӑх 
хушшинче вулама та вӗрентеҫҫӗ.

Чупайри лекторсен группин лекторӗ Чӑваш АССР 
шкулӗсен тава тивӗҫлӗ учителЬници А. Ф. Аристовская 
юлташ лекторсене мӗнле пӑхса ҫитӗнтерни, вӗсене куллен 
мӗнле пулӑшса пыни ҫинчен ҫапла ҫыратъ: «СССР Вер- 
ховнӑй Советне суйлама хатӗрленнӗ вӑхӑтра В. Я. Яков
левна А. И. Теплов агитаторсем лайӑх ӗҫлерӗҫ, вӗсем 
суйлавҫӑсем хушшинче калаҫусем ирттерме тӗплӗн хатӗр- 
ленетчӗҫ, калаҫусене ӑнланмалла ирттеретчӗҫ. Эпир вӗ
сене куллен пулӑшса пытӑмӑр, ҫавна май вӗсен тавраку- 
рӑмӗ те ӳсрӗ. Теплов юлташ халӗ пысӑк мар докладсене 
хӑех хатӗрленсе ирттерет. Кӑҫал вӑл пурӗ 3 хутчен док
лад туса пачӗ. Паллах, малтанлӑха эпир Теплов юлташа 
конспект ҫырма вӗрентрӗмӗр, вӑл ҫырнӑ конспектсене 
10



пӑхса тухса юсаттӑмӑр. Унтан вал хӑех хатӗрленсе док- 
ладсем те тума вӗренчӗ».

Пирен ӗҫ ҫыннисен кулвтурӑллӑ ыйтӑвӗсем куллен 
ӳссе пыраҫҫӗ. Колхозниксен ҫак ыйтӑвӗсене тивӗҫтерес 
тесен, пирӗн лекторсен те хӑйсен пӗлӗвне, пултарулӑхне 
тата мастерлӑхне ӳстерессишӗн кӗрешмелле.

Лектор ӗҫӗ—хисеплӗ те пархатарлӑ ӗҫ. Вӑл наука, 
ял хуҫалӑх тэта ытти пӗлӳсене халӑх хушшине сарса. 
Ленин — Сталин партине ӗҫ ҫыннисене коммунистла вос- 
питанн пама пулӑшатв. Лектор — идеологи фрончӗн мал- 
ти участокӗнче пыракан ҫын. Ҫавӑнпа та кашни лекторӑн 
ответлӑха туйса ӗҫлемелле, хӑйӗн пӗлӗвне куллен ӳстерсе 
пымалла, лекцисене пысӑк пахалӑхпа ирттерме тӑрӑш- 
малла, итлекенсем панӑ ыйтусем ҫине тӗплӗн шутласа 
тӗрӗс ответ памалла. Лектор каланӑ кашни сӑмах лекцие 
итлекенсемшӗн ӑнланмалла, тарӑн шухӑшлӑ тата идея тӗ- 
лӗшӗнчен ҫӳлӗ пусӑмра пулмалла.

Пирӗн задача ■— ялсенчи лекторсен групписен тата 
лекторсен шутне ӳстересси, вӗсене ӗҫре куллен пулӑшса 
пырасси. Ҫавӑнпа та лекторсен групписен ялти интелли- 
генцие лекцисем вулас ӗҫе явӑҫтармалла.

Лекторсен хисепне ӳстернипе пӗрлех лекцисен паха- 
лӑхне ӳстерессишӗн те тимлӗн ӗҫлемелле. Кашни лекторӑн 
лекци текстне ҫырса хатӗрлемелле, ҫак текст тӑрӑх лек
цие малтан лекторсен группинче вуласа памалла. Лектор
сен группинчи юлташсен лекцири ҫитменлӗхсене палӑрт- 
малла, вӗсене мӗнле юсамаллине кӑтартса памалла.

Ҫак кӗнекере эпир Чупайри лекторсен группин ӗҫӗсем 
ҫинчен, вӑл мӗнле майпа тата формӑсемпе ӗҫлени ҫин
чен, ялти клуб, колхоз правленийӗ, ял Совечӗ, партипе 
комсомол организацийӗсем лекторсен группин ӗҫне орга- 
низацилеме пулӑшни ҫинчен каласа парасшӑн.

Ҫак кӗнеке ялти лекторсене мӗн чухлӗ те пулин пу- 
лӑшсан — эпир хамӑрӑн тӗллев пурнӑҫа кӗчӗ, тесе шут- 
лама пултаратпӑр.



ҪЕНЕЛНЕ ЯЛ

Чупайри ял клубӗ хӑйӗн кулленхи ӗҫне тӗрлӗ формӑ- 
семпе тата меслетсемпе туса пыратъ. Лекцилле пропаган
да клуб ӗҫӗнче тӗп вырӑн йышӑнатъ пулсан, тӗрлӗ мас- 
сӑллӑ мероприятисем ирттерни, сӑмахран: ҫамрӑк колхоз- 
никсемпе ватӑ колхозниксен тӗлпулу каҫӗ, вулавҫӑсен 
конференцийӗ, ял хуҫалӑх выставки, вӑйлӑ тырпул масте- 
рӗсемпе колхозниксен тӗлпулӑвӗ — ҫаксем вӗсем лекци- 
семче каланисене ӑнланма пулӑшаҫҫӗ, колхозниксен тав- 
ракурӑмне ӳстереҫҫӗ.

Ҫакӑн пек уйрӑм мероприятисене колхозниксем хуш
шинче ялти клуб мӗнле туса пыни ҫинчен икӗ-виҫӗ тӗслӗх 
илсе кӑтартма пулатъ.

К'ӑҫал ИЮНЬ уйӑхӗнче, пирӗн Чӑваш республики 30 ҫул 
тултарнӑ май, ялти клуб Чупай ялӗ ҫак тапхӑрта мӗнле 
ҫӗнелни, колхозниксен кулътури мӗнле усни тата колхоз 
мӗнле ҫитӗнӳсем туни ҫинчен сахал мар докладсемпе 
калаҫусем ирттернӗ. Ҫак ӗҫе тума ялти йнтеллигенц-и, 
колхоз активӗ хастарлӑн хутшӑннӑ. Лекцисем ирттерни 
калама ҫук пысӑк вырӑн йышӑнса тӑратъ пулсан та, вӗ- 
сене ытти мероприятисемпе, ватӑ колхозниксем, ялти 
паллӑ ҫынсем тухса каланипе пуянлатма кирлӗ. Ҫакна 
шу^а илсе, кунта тӗрлӗ вечереем, тӗлпулусем туса ирт
тернӗ. Ҫак вечерсемпе тӗлпулусенчен хӑшне-пӗрне илсе 
кӑтартма пулатъ.

Чупай ялӗнчи «Дружба» колхозра 70 ҫулти колхозник 
Федор Алексеевич Алексеев пурӑнатъ. Унӑн сывлӑхӗ 
лайӑх, ӑс-тӑнӗ те ҫирӗп. Октябръти социализмла револю- 
цичченхи пурнӑҫа вӑл лайӑх астӑватъ, патша саманинчи 
хӗн-хура хӑй курса тата тӳссе ирттернӗ. 40 ҫула ҫитсен 
кӑна вӑл ликпункта ҫӳресе, хӑйӗн хут пӗлменлӗхне пӗ- 
тернӗ, кӗнеке-хаҫат вулама пултаракан ҫынсен ретне 
тӑнӑ. Ялти клуб Чӑваш республики 30 ҫул тултарнине 
уявлама хатӗрлемнӗ тапхӑрта ҫамрӑк колхозниксемпе ва
тӑ колхозниксен тӗлпулу каҫне ирттернӗ. Ҫак тӗлпулура 

Ф. А. Алексеев юлташран Ойтябрыи Аслӑ социализмля 
революциччен Чупай мӗнле пулни ҫинчен каласа пам» 
ыйтнӑ.

Федор Алексеевич халвхи колхозри пурнӑҫа чунтан- 
чӗререн юратни, совет влаҫӗ хыҫҫӑн кӑна вӑл ҫын хисепне 
кӗни ҫинчен тата ватӑ пулсан та колхоз ӗҫӗнче хастар- 
лӑн ӗҫлени мӗнрен килни ҫинчен каласа панӑ.

— Чупай ял)не революциччен кӗтӳҫсемпе тарҫӑсен ялӗ 
тетчӗҫ. Ҫапла калама пур енчен те май пулнӑ,— тӗт 
Алексеев юлташ.—Улӑм витнӗ пӗчӗк пӳртсем хушшинче 
П. В. Муллин, Ф. И. Иванов, В. С; Семенов кулаксен 
тимӗр витнӗ ҫурчӗсем палӑрса ларатчӗҫ.

Юмахри нумай пуҫлӑ ҫӗлен пек, тӑсӑлса авкаланса 
выртакан пилӗк типӗ ҫырма ишӗлсе уй-хире пӑсатчӗҫ, ял 
ҫывӑхне ҫитсен, вӗсем пӗрлешсе пӗр пысӑк ҫырма пулса 
каятчӗҫ. Вӑл кашни ҫулах ҫурхи шывпа аслӑланса, сарӑл- 
са пыратчӗ, хресченсен пӗчӗк анисем ҫинчи тӑпран ҫиелти 
сийне юхтара-юхтара каятчӗ. Ҫак ҫырма яла хӗвелтухӑҫ 
енчен ҫултан ҫул хӗстеретчӗ. Ҫырмасем хушшинчи ҫӗре 
вара сухапуҫпе сухаласа тата йывӑҫ сурепе сӳрелесе, 
вӑрлӑха яланах алӑпа акаттӑмӑр. Тӑпрана вырӑнти удоб- 
ренисем тӑкса ҫемҫетмен, минерал удобренисем ҫинчен 
хресченсем илтмен те. Ҫакӑн пек ӗҫленӗ хыҫҫӑн эпир гек- 
тартан, тырӑ ӑнса пулнӑ ҫулсенче те, нумай-нумай 5—6 
центнер тырӑ пухса илеттӗмӗр. Эпир ыраш, сӗлӗ, пӑри, 
хуратул, вир акаттӑмӑр. Тула акса курман.

Пирӗн ял ҫывӑхӗнче аслӑ вӑрмансем ҫук, вутӑ ҫывӑх- 
ра хатӗрлесси ҫинчен каламалли те пулман. Ҫавна пула 
хресченсем пурлӑ-ҫуклӑ тислӗкне те навус кирпӗчӗ (ки
зяк) туса ҫунтарнӑ тата ыраш улӑмӗ хутса хӑйсен пӳртне 
ӑшӑтнӑ. Унсӑр пуҫне, пӳрте хӗллехи вӑхӑтра ӑшӑтма ҫыр- 
ма-ҫатрасенчен хытхура пухса хатӗрлеттӗмӗр. Хӗлле вара 
ҫак «вутта» хутса хамӑрӑн хура пӳртсене ӑшӑтма ти- 
ветчӗ. »

Хура пӳрт ҫинчен каламасӑр иртсе каяс килмест. Ун 
пек пӳртсем куҫран ҫухални 25 ҫул ҫитет ӗнтӗ. Пӗчӗк 
кантӑклӑ улӑм витнӗ пӳрт. Кантӑксӑр пуҫне, пӳрт стени- 
не шӑтарса тӗнӗ тунӑ. Мӗншӗн хура пӳрт тенӗ-ха ҫакна? 
Вут хутнӑ чухне тӗтӗм кӑмакаран, мӑръе ҫук пирки, тӳ- 
рех тӳпене кайман, пӳрте йӑсӑрланса тухнӑ. Вӑл тӗтӗме 
вара пӳрт алӑкне тата тӗнне ӳҫса кӑларса яма тивнӗ. 
Паллах. нумай ҫулсем хушши хутса пурӑннӑ май пӳртӗн 

шал енчи стенисем хӑрӑмланса хуралса кайнӑ. Ҫакӑн пек 
хура пӳртсем пирӗн ялта, эпӗ астӑвасса, 40 ытлаччӗ.

Мӗнпе ҫутатнӑ-ха пӳрте? Краҫҫын лампи чухӑн хрес- 
чен ҫуртне вӑл пӗр 25—30 ҫул каялла кӑна килсе кӗнӗ. 
Унччен кашни килӗрех хӑйӑ ҫутса пурӑннӑ. Ҫунакан хӑй- 
йа хӗстерсе хума ятарласа тунӑ хӑйчикки пурччӗ, хӑш 
чухне курӑсран явса тунӑ кантра ҫунтараттӑмӑр.

Ҫакӑн пек пурнӑҫра хут вӗренме е сывлӑхлӑ пулма 
май пулманни каламасӑрах паллӑ ӗнтӗ. Ахалвтен мар 
ОктябрЬТи социализмла революциччен пирӗн ялта вӑтам 
шкултан вӗренсе тухни пӗр Павел Егорович Егоров кӑна 
пулнӑ.

1914 ҫулта ялта пуҫламӑш шкул уҫрӗҫ. Унта 20—25 
ача вӗренетчӗ (пирӗн ялта ун чухне 250 кил пулнӑ). Вӗ- 
сенчен нумайӑшӗ 2—3 ҫул вӗреннӗ хыҫҫӑн шкула ҫӳреме 
пӑрахатчӗҫ.

Хресченсен килӗнче трахома, кӑрчанкӑ (кӗҫӗ), ӳпке 
чирӗ сарӑлнӑччӗ. Паллах, хура пӳртре сывлӑхлӑ ҫын пул
ма ҫӑмӑл пулман. Суккӑрланнӑ ҫынсем килӗрен теиӗ пе- 
кех пулнӑ. 40—50 ҫула ҫитсен, уйрӑмах хӗрарӑмсем, ну- 
майӑшӗ суккӑрланнӑ.

Мӗнле кулътурӑллӑ ӗҫсем пулса иртнӗ-ха? Пухусем 
ҫӗр валеҫес, куланай тӳлес ытти ҫавӑн пек ыйтусемпе 
кӑна пулатчӗҫ. Эрнене пӗрре чиркӗве каймалла, ҫулталӑк- 
не ҫичӗ эрнерен кая мар типе тытмалла. Ҫакна мӗнле 
пурнӑҫласа пынине Патти чиркӗвӗн пупӗ яланах асӑр- 
хаса тӑнӑ. Мӑнкун е ытти чирку праҫникӗсенче чиркӳрен 
таврӑннӑ хыҫҫӑн хресченсем юлашки укҫипе эрех илсе 
ӗҫке тытӑнатчӗҫ. Ун хыҫҫӑн ялта ҫапӑҫу тата ытти ки- 
ревсӗр ӗҫсем пуҫланатчӗҫ. Ҫапла пулнӑ вӑл вӑхӑтри 
«кулЬтура». Хресченшӗн урӑхла кулътура пулман.

Маларах эпӗ Чупай ялне хӗвелтухӑҫ енчен типӗ ҫыр- 
ма-ҫатрасем хӗстерсе пыни ҫинчен каланӑччӗ. Хӗвеланӑҫ 
енче ҫӗмӗрт пек хура та мамӑк пек кӑпка тӑпраллӑ уй- 
хир сарӑлса выртагчӗ, анчах ку енчен пирӗн яла Паттири 
Верин помещик хӗстерсе пыратчӗ,—вӑл 125 гектар ытла 
пирӗ(н чи лайӑх ҫӗре кастарса илнӗччӗ, унсӑр пуҫне, Ива
нов пуп 25 гектар ҫавӑрса илнӗччӗ, ялти кулаксем те 
ҫак енчи 'ҫӗрпе усӑ куратчӗҫ. Ҫапла вара хӗвеланӑҫ енчен 
пире пуянсем хӗстерсе пынӑ. Помещике, пупа, пирӗн ял
ти тата таври кулаксене хӳтӗлеме пирӗн ялтан тӑватӑ 
ҫухрӑмри Паттире земски началвник, старшина, 25 уряд- 
никпе стражник пурӑнатчӗҫ.

Ҫак ҫӗр улпучӗпе кулаксен аллинче 27 гектар вӑрман, 
улӑх тата карас пулӑллӑ пысӑк кӳлӗ пурччӗ. Ҫӑмӑл мар 
пулнӑ хресчене пурӑнма, тырри-пулли декабрЬ уйӑхӗччен 
кӑна ҫемъене тӑрантарма ҫитнӗ, унтан ирӗксӗрех тарҫа 
кайса кӗмелле пулнӑ. Тата ҫакна шута илӗр: ялта 100 
хуҫалӑх ытла лашасӑр пулнӑ. Уйрӑм хуҫалӑхра пурӑннӑ 
вӑхӑтра лашасӑр хресчен — хресчен мар, вӑл — тарҫӑ.

Куланайне пурпӗрех тӳлес пулатъ, пуп кӗркунне, ты- 
рӑ пухса кӗртнӗ вӑхӑтрах, килӗрен 3-шер пӑт тырӑ пу- 
хатчӗ. Вӑхӑтра куланай тӳлемесен суд хӑвӑрт тӑваҫҫӗ, 
урядникпе старшина килеҫҫӗ, ӑшалаҫҫӗ саламатпа, 
юлашки ҫӑкӑрна е пурлӑхна сутса та пулин куҫҫулпе ку- 
ланай тӳлетӗи.

Ҫапла пулнӑ революцичченхи Чупай, ҫавӑн пек пулнӑ 
хресченсен пурнӑҫӗ. 1917 ҫулта Октябръти Аслӑ социа- 
лизмлӑ революци хыҫҫӑн Верин помещик тухса тарчӗ, 
Муллин, Семенов, Иванов тата ытти ҫавӑн йышши кулак- 
•сене, колхоз тунӑ май, тӗпӗ-йӗрӗпех кӑкласа тӑкрӑмӑр та 
:ялтан хӑваласа ятӑмӑр. Вӗсен чухӑнсен тарӗпе тата юнӗ- 
пе усӑ курса тунӑ пурлӑхӗсене тытса илсе колхоза патӑ- 
мӑр. Ҫавӑнтан вара колхозлӑ пурнӑҫ пуҫланчӗ. Паллах, 
малтанах колхоз халъхи пек ҫирӗп те пуян хуҫалӑхлӑ 
артелъ пулман, кун пек тӑвассишӗн коммунистсем ертсе 
пынипе эпир, колхозниксем, сахал ӗҫлемен.

Иртнӗ пурнӑҫ ҫинчен сире, ҫамрӑксене, каласа патам. 
Вал пурнӑҫа эпир текех курмӑпӑр. Унта хӗн-хур, асап- 
нуша, пусмӑрлӑх. Халӗ эпир колхозра мӗнле пурӑннине 
хавӑр куратӑр, ун ҫинчен хӑвӑр калама пултаратӑр. Эпӗ 
пӗр сӑмах ҫеҫ каласшӑн: хӗн-хуртан, асаплӑ пурнӑҫран 
пире ҫӑлса кӑларнӑ, пуян та кулътурӑллӑ пурнӑҫ патне 
илсе ҫитернӗ Ленин—Сталин партине чунтан-чӗререн тав 
тӑватӑп. Пирӗн аслӑ ҫулпуҫӑмӑр, ӑслӑ Сталин сывӑ пул- 
тӑр, пирӗн халӑх телейӗшӗн нумай-нумай ҫул пурӑнтӑр!— 
тесе вӗҫленӗ хӑйӗн калавне Алексеев юлташ.

Унтан ҫамрӑксем пӗрин хыҫҫӑн тепри туха-туха ка- 
лаҫнӑ, халъхи телейлӗ те савнӑҫлӑ пурнӑҫ ҫинчен кала
са панӑ.

Галина Александрова комсомолка Ф. А. Алексеев 
юлташ каласа панине аса илсе ҫапла каланӑ:

— Эпӗ патша саманине курман, ялта колхоз тунӑ 
<ҫулсенче кӑна ҫуралнӑ. Тӑпрана сухапуҫпе сухаланине 
курман, хура пӳрт мӗнлине пӗлместӗп. Анчах Федор 
Алексеевич асатте каласа панине ӗмӗрне те манас ҫук, 

вӑл каласа пани пире колхозра тата пикенерех ӗҫлеме, 
колхоз пурлӑхне, куҫ шӑрҫине сыхланӑ пек, сыхлама вӗ- 
рентет, тэтах та ҫӗнӗ ҫитӗнӳсем тума чӗнет,—тенӗ.

# *

Авалхи Чупай ватӑ колхозниксен асӗнче кӑна юлнӑ. 
Халӗ Чупай—кулътурӑллӑ та пуян колхозлӑ ял. Октябрв- 
ти Аслӑ социализмла революци тивлечӗпе Чупайри ӗҫ 
ҫыннисем, пирӗн ҫӗршыври мӗнпур халӑхсем пекех, 
Сталинла Конституци панӑ аслӑ правӑсемпе туллин усӑ 
кураҫҫӗ. Кунта хура пӳрт мар, улӑм витнӗ пӳртсем те 
ҫултан ҫул сахалланса пыраҫҫӗ, хӑма, тимӗр витнӗ ҫурт- 
сен шучӗ ӳссе пыратв. Колхозниксен ҫуртне, ял ура мне,, 
обществӑллӑ ҫурт-йӗрсене электричество ҫутататъ. Кол- 
хбзниксен ҫуртӗнче радио калаҫатъ. «Дружба» колхоз 
ҫирӗп те пуян колхоз. Тырпула машинӑсемпе акаҫҫӗ, ма- 
шинӑсемпе вырса пуҫтараҫҫӗ, машинӑсемпе ҫапаҫҫӗ. Кол- 
хозӑн виҫӗ автомашина пур. Электростанци, радиоузел, 
автогараж, пушар деповӗ т. ыт. те. Нумаях пулмаств, 
Мускавран килнӗ И. В. Батраков инженер-строителе эпӗ 
йышлӑ фотоӳкерчӗксем шутӗнче Чупайри «Дружба» кол
хоз правленийӗн ҫурчӗн ӳкерчӗкне кӑтартрӑм. Вӑл ман- 
ран:

— Ку район центрӗнчи пуштӑ кантурӗн ҫурчӗ-и?— 
тесе ыйтрӗ.

|— Ҫук, ку «Дружба» колхоз правленийӗн ҫурчӗ, кол- 
хозӑн хӑйӗн телефон коммутаторӗ пур, правление 32 тӗл- 
тен телефон пралукӗ пирса кӗрет. Кунта кашни брига- 
дирӑн, ферма заведующийӗсен, вӑйлӑ тырпул мастерӗсен 
хваттерӗсене тата колхозри предприятисемпе обществӑл
лӑ ҫурт-йӗрсене телефон кӗртнӗ,—тесе ӑнлантартӑм.

Чупайран хӗвелтухӑҫ енчи, Федор Алексеевич ка- 
лашлӗ, нумай пуҫлӑ ҫӗлен пек ҫырмасене 10 тӗлтен пӗве- 
ленӗ, унта тӗкӗр пек ҫутӑ шыв сарӑлса выртатв. Пӗве- 
сенче карп тата карас пулӑ ӗрчетеҫҫӗ. Ҫырма яланах 
ишӗлсе тӑпран ҫиелти сийне юхтарса ан кайтӑр тесе, 
4 гектар ытла ҫӗр лаптӑкне йывӑҫ лартса ҫирӗплетнӗ. 
Пилӗк ҫырма пӗр ҫӗре пӗрлешекен вырӑна халӗ электро
станци ҫуртне тӑваҫҫӗ. Урамсем тарах лайӑхлатнӑ ҫулсем 
тунӑ, колхозниксен пӳрчӗсем умӗпе 600 метр тӑршшӗ 
ытла хулӑн хӑмаран тротуар сарса тухнӑ.

Чупай ял Советӗнчи ӗлӗк тарҫӑсемпе кӗтӳҫсем пулнӑ 
хресчен ҫемйисенчен совет влаҫӗ вӑхӑтӗнче вӗренсе тухса 
тӗрлӗ ӗҫре ӗҫлекенсен шучӗ сахал мар. Чупай ял Сове- 
тӗнче ҫуралса ӳснӗ, совет влаҫӗ вӑхӑтӗнче вӗреннӗ ҫын- 
сенчен 1 ҫын профессор, 3 ҫын доцент пулса ӗҫлеҫҫӗ. 
Аслӑ шкулсенчен вӗренсе тухнисем 44 ҫын, вӑтам шкул 
пӗтернисем 73 ҫын шутланаҫҫӗ. Учителъсем пулса 33 ҫын, 
врачсем — 2 ҫын, фелвдшерсем—21 ҫын, Совет Ҫарӗы

„Дружба" колхозри вӑйлӑ тырпул мастерӗсем (сулахайран 
сылтӑмалла): малти ретре—М. И. Иванова, В. С. Григорвева, 
Е. Т. Матвеева; иккӗ.мӗш ретре-В. И. Антонов, В. Т. Тимо
феев, И. Ф. Федоров.

офицерӗсем—26 ҫын, ял хуҫалӑх специалисчӗсем—6 ҫын. 
Кунсӑр пуҫне, Хусан, Юдино, Ҫӗрпӳ, Вӑрмар чугун ҫул 
станцийӗсенче ӗҫлекен специалистсем вуншарӑн шутла
наҫҫӗ.

Ялта ҫичӗ ҫул вӗренмелли шкул, фелъдшер пункчӗ, 
трахома пункчӗ дата ытти учрежденисем те пур.

Пилӗк ҫырма пӗрлешнӗ тӗлте, пулас электростанцие 
хирӗҫ, сӑртра, тимӗр витнӗ пысӑк ҫурт пур. Вӑл—ялти 
клуб. Клуб залӗнче 220 венски пукан, лайӑх йӗркеленӗ 

сцена, 50 ҫын вырнаҫмалӑх чнталъня. Вуламашкӑн 1200 
ытла кӗнеке пур. 23 тӗрлӗ хаҫат-журнал килсе тӑратъ.

Клуба юратса, килӗшӳллӗ йӗркелбнӗ. Стенасем ҫин- 
че — лозунгсемпе плакатсем, партипе правителвство ру- 
ководителӗсен портречӗсем, вӗсене пир ҫине сӑрлӑ крас- 
кӑпа ӳкернӗ.

«Дружба» колхоз членӗсем хушшинче вӑйлӑ тырпул 
туса илнӗшӗн Социализмлӑ Еҫ Геройӗн ятне илнӗ икӗ 
колхозник, Ланин орденне илнӗ 8 колхозник, Еҫлӗх Хӗрлӗ 
Ялав орденне илнӗ 4 колхозник, «Еҫри хастарлӑхшӑн» 
медалв илнисем 8 колхозник, «Еҫре палӑриӑшӑн» медалв 
илнисем 7 колхозник шутланаҫҫӗ. Ҫапла вара, «Дружба» 
колхоз членӗсенчен 27 ҫын вӑйлӑ тырпул пӑхса ҫитӗн- 
тернӗшӗн правителвство наградине илнӗ. Ҫак колхозник
сен ячӗсене ылтӑн сӑрӑпа сӑрланӑ рамка ӑшне ҫырса 
хунӑ. Вӑл клубра курӑнмалла вырӑ;нта ҫакӑнса тӑратъ.

Клуб стенин пер енне «Мичурин—ҫутҫанталӑка улӑш- 
тарса ҫӗнетекен ҫын, вырӑссен аслӑ ученӑйӗ» ятлӑ вы
ставка тунӑ. Выставка вырӑссен аслӑ ученӑйӗ хӑй ӗмӗ- 
рӗнче мӗн тунине тата унӑн ученикӗсем мӗнле ӗ’ҫленине 
сӑмахсемпе тата илемлӗ ӳкерчӗксемпе кӑтартса паратв.

Клубра ялан тенӗ пекех халӑх нумай пулатв. Клубӑн 
вуламалли залӗнче, сӑрланӑ вӑ'рӑм сӗтелсем хушшинче, 
колхозниксем кӗнеке-хаҫат вулаҫҫӗ. Акӑ, уй-хир брига- 
дин бригадире А. К. Забродин юлташ Вилвямсӑн «Осно
вы земледелия» кӗнекине вулатв, вуланине хӑйӗн тетрачӗ 
ҫине ҫыра-ҫыра хуратв. Клуб заведующийӗ Н. Иванов 
юлташ каланӑ тӑрӑх, вӑл, «Кӗрхи ҫӗртме» ҫинчен доклад 
тума хатӗрленет. Вӑйлӑ тырпул туса илнӗшӗн Ленин ор- 
денӗ илме тивӗҫлӗ пулнӑ Раиса Василвевна Шашкова юл
таш «Физкулвтура и спорт» журнала тимлӗн вулатв. Вӑл 
ял Совет депутачӗ, ӑна ял Совет исполкомӗн секретарӗ 
пулма уйӑрса лартнӑ тата физкулвтурӑпа спорт коллек- 
тивӗсене ертсе пырас ӗҫе йӗркелеме хушнӑ. Кунтах кӗне- 
кесемпе хаҫатсем вулаҫҫӗ, Америка агрессорӗсем хӑш вы- 
рӑнсенче мирлӗ халӑхсене тапӑннине пӑхса картӑ ҫинче 
паллӑ тӑваҫҫӗ. Петров колхозник Сафоновӑн «Земля 
в цвету» ятлӑ кӗнекине вуласшӑн т. вгт. те. Кашниех 
хӑйне кирлӗ ӗҫе тӑватв, пӗр-пӗрне кансӗрлемеҫҫӗ, шавла- 
маҫҫӗ.

Клуб залӗнче хор кружокӗ концерта хатӗрленет. Ҫак 
кунсенче кунта правителвство членӗ вӑйлӑ тырпул 

мастерӗсене орденсемпе медалвсем пама килмелле. Ҫак 
чаплӑ та хисеплӗ ӗҫ хыҫҫӑн хор кружокӗ пысӑк концерт 
паратЬ.

Ялти лекторсен группин руководителе А. Н. Мяснико
ва юлташ IV квартал валли ӗҫ планӗ тӑвагъ.

Клубӑн пӗр кӗтесӗнче, пӗчӗк сӗтелсем хушшинче, шах- 
матла тата шашкӑлла выляҫҫӗ. Клуб кунта яланах тулли 
пурнӑҫпа пурӑнатЬ. Кашни колхозник хӑйӗн пушӑ вӑ- 
хӑтне клубра ирттерет.

Клуб умне ҫӑмӑл автомашина ҫитсе чарӑнчӗ. Колхоз 
председателӗпе агроном клубра ял хуҫалӑх выставки тӑ- 
вас тӗлӗшле хӑш кӗтесе мӗнле экспонат вырнаҫтарасси

„Дружба" колхозри вӑйлӑ тырпул мастерӗсем (сулахайран 
сылтӑмалла): В. А. Сидорова, Р. В. Шашкова.

ҫинчен вырӑнта канаш тума килнӗ. Колхозра 6 уй-хир 
бригади, вӗсен кашнин уйрӑм ҫитӗнӳсем пур, вӗсене лур- 
не те пӗлсе вырнаҫтармалла. Пулас выставкӑн эскизӗ ха- 
тӗр. Халӗ экспонатсене вырнаҫтарас тӗлӗшпе выставкӑна 
хатӗрленекен комиссие кӑтартусем памалла.

❖ •:*
Авалхи Чупай ялӗ! 33 ҫул хушшинче сана совет ҫын

нисем чӑн та палламалла мар ҫӗнетнӗ. Ял кӑна мар, кун- 

та ҫыннисем те урӑх ҫынсем. Вӗсем — социализмран ма- 
йӗпен коммунизма куҫса пыракан аслӑ Сталин эпохинче 
пурӑнакан ҫынсем. Поэт калашле, революцичченхи Чу
пай чӑвашӗнчен:

ХалЬ чӗрӗлсе тӑрас пулсан, 
Колхозникрен ҫапла ыйтсассӑн: 
— Ял-йышӑм мӗнле пурӑнан, 
Малалла эсӗ мӗн тӑвасшӑн? 
Колхозник парӗччӗ ответ: 
— Эпир халъ пуринчен телейлӗ. 
Вӑл телей Ленинран килет, 
Вӑл халӑхсен ҫутӑ хӗвелӗ. 
Ҫулпуҫӗ Сталинпа пӗрле 
ИлЬич ӗҫне тӑватпӑр эпӗр 
Ҫут коммунизм ӗмӗрне 
Ленин ҫуттипеле кӗретпӗр.

В. ЯСТРЕБОВ.



ПОЛИТИКӐЛЛӐ-МАССӐЛЛӐ ЕҪЕН РЕЗУЛЬТАЧЕСЕМ

Аслӑ Отечественнӑй вӑрҫӑччен «Дружба» колхоз ра- 
йонта чи кая юлса пыракан ял хуҫалӑх артелӗсенчен пӗри 
пулнӑ. Колхоз ял хуҫалӑх ӗҫӗсене вӑхӑтра туса пырай- 
ман. Колхозниксем хушшинчи ӗҫ дисциплини начар пул
нӑ. Хӑш-пӗрисем час-часах колхозра пикенсе ӗҫлес вы- 
рӑнне базарсене кайса суту-илӳ туса ҫӳ'ренӗ, колхоз 
пурлӑхне ҫаратма пӑхакансем те пулкаланӑ. Колхоз ӗҫӗн- 
че ҫитменлӗхсем те сахал пулман.

Колхоз 1942 ҫулшӑн государствӑна 4 пин пӑт ытла 
тырӑ, 6 пин пӑт пахча ҫимӗҫӗ, 420 пӑт аш-какай парса 
татайман, акмалӑх вӑрлӑх та хӑварман. Колхоз общество 
вылвӑх-чӗрлӗхне ӗрчетес енӗпе те начар ӗҫленӗ. Фермӑра 
пурӗ те 5 ӗне, 37 сурӑх, 67 сысна кӑна пулнӑ. Вӗсене ус- 
рама та ҫурт-йӗр ҫитмен, ҫавӑнпа общество вылвӑх-чӗр- 
лӗхне колхозниксем патӗнче усранӑ. Ҫакӑн пек сахал 
йышсӑр вылвӑх-чӗрлӗх валли те ҫителӗклӗ таран апат 
хатӗрлеймен. Нумай ҫул ӳсекен курӑксене хире акса 
туман.

Тырӑ тухӑҫӗ ытла та начар пулнӑ. Сӑмахран, 1942 
ҫулта гектартан вӑтам шутпа 5,1 центнер кӑна тырӑ 
пухса илнӗ. 7 ҫул хушши колхозниксем ӗҫкунӗ тӑрӑх пӗр 
пӗрчӗ ге тырӑ илеймен.

Уй-хире тислӗк, минерал удобрени кӑларман, ҫӗртме 
сухине вӑхӑтра туман. Колхозниксем хушшинче агротех- 
никӑна вӗренес ӗҫе йӗркелемен, политикӑллӑ-массӑллӑ ӗҫе 
туса лыман.

Ҫапла вара, нумай ҫул хушши «Дружба» колхоз пур 
енӗпе те юлса пынин сӑлтавне хӑш-пӗрисем колхоз пы- 
сӑккинче шыранӑ, унтан икӗ колхоз тума шутланӑ.

Эпӗ ҫак колхозра ӗҫлеме тытӑнсан, май умма тӗрлӗ 
йывӑрлӑхсем тухса тӑчӗҫ. Ун чухне колхозра пурӗ те 
2 коммунист кӑначчӗ, колхоз производствинче ӗҫлекен 
комсомолецсем те ҫукчӗ.

„Дружба" колхоз председателе 
Иван Григоръевич Григорвев.

Чи малтанах, эпӗ колхозра тӳ'рӗ кӑмӑлпа ӗҫлекенсене 
канашлӑва пухрӑм. Вӗсене ӗҫ дисциплинине ҫирӗплетес- 
си, колхоз пурлӑхне упраса пысӑклатасси, Ял хуҫалӑх 
артелей уставне пӗр пӑркаланмасӑр пурнӑҫласа пырасси 
ҫинчен каласа патам. Ҫак тӗп задачӑсене пурнӑҫласан 
кӑна колхоза ҫирӗплетме май пурри ҫинчен ӑнлантартӑм. 
Колхозниксем хушшинче Ял хуҫалӑх артелӗн уставе 
ҫинчен тата политика ыйтӑвӗсем тӑрӑх кашни бригадӑра 
докладсемпе лекцисем тума тытӑнтӑмӑр, уйрӑм колхоз- 
никсем хушшинче те массӑллӑ ӑнлантару ӗҫне анлӑн 
сарса ятӑмӑр.

Колхозниксем хушшинче ывӑнма пӗлмесӗр политикӑл- 
лӑ-массӑллӑ ӗҫе туса пыни ӗҫ дисциплинине ҫирӗплетме 
май паче. Кашни эрнере пӗрре е икӗ доклад, е лекци 
вуласси йӑлана кӗчӗ. Ҫак ӗҫе йӗркеллӗ тӑвас тесен, пал- 
лах, лайӑх клуб кирли куҫ умне тухса тӑчӗ. Ҫапла вара 
колхозниксем клуб тума йышӑнчӗҫ, ӑна эпир кӗске вӑ- 
хӑт хушшинче туса лартрӑмӑр. Ҫакӑ вара пире полити- 
кӑллӑ-массӑллӑ ӗҫпе пӗрлех кулвтурӑпа ҫутӗҫне те йӗр- 
келесе яма май паче.

Калама ҫук пысӑк йывӑрлӑхсене ҫӗнтерсе, болвше- 
виксен партийӗ ертсе пынипе «Дружба» колхоз вӑрҫӑ 
хыҫҫӑнхи 5 ҫул хушшинче юлса пыракан колхозсен ре- 
тӗнчен малти вырӑна тухрӗ. Халӗ пирен колхоз государ
ство умӗнче парӑмлӑ мар, государство умӗнчи пур тӗрлӗ 
поставкӑсене те срокчен пурнӑҫласа пыратв.

Пирӗн «Дружба» колхоз членӗсем юлашки пилӗк ҫул 
хушшинче агротехника правилисене пӗр пӑркаланмасӑр 
тата лайӑх пахалӑхпа пурнӑҫласа пыма вӗренчӗҫ. Вырӑн- 
ти тата минерал удобренисемпе усӑ курни, ял хуҫалӑх 
ӗҫӗсене вӑхӑтра туни мӗнле пысӑк вырӑн йышӑннине хӑй- 
сен куҫӗпе курчӗҫ. Ана халӗ пирӗн колхоз пурнӑҫӗнчи 
йышлӑ фактсемпе ҫирӗплетсе лама пулатв. Пирӗн колхоз- 
ра тырӑ тухӑҫлӑхӗ ҫултан ҫул ӳссе пычӗ. 1942 ҫулта 
кашни гектартан ватам шутпа 5,1 центнер тӗШтырӑ пух
са илнӗ пулсан, 1949 ҫулта кашни гектартан 18,6 центнер 
туса илтӗмӗр, уйрӑм бригадӑсем 30-шар центнер илчӗҫ. 
Иртнӗ ҫул пысӑк тухӑҫлӑ тырпул туса илнӗшӗн, СССР 
Верховнӑй Совет Президиумӗн Указӗ тӑрӑх, Кирилл Ни
колаевич Николаевпа Валентина Степановна Григорвева 
юлташсене Социализмла ӗҫ Геройӗ ятне парса чыс ту- 
рӗҫ, 5 колхозника — Ленин орденӗпе, 4 колхозника— 
Еҫлӗх Хӗрлӗ Яла в орденӗпе, 6 колхозника—«Еҫри хас- 
тарлӑхшӑн» медалвпе, 6 ҫынна — «Еҫре палӑрнӑшӑн» ме- 
далвпе наградӑларӗҫ. Юлашки икӗ ҫул хушшинче вӑйлӑ 
тырпул туса илнӗшӗн 35 колхозник правителвство награ- 
дине илме тивӗҫлӗ пулчӗҫ.

Ҫӗр — колхоз пуянлӑхӗн ҫӑлкуҫӗ. Вӑйлӑ тырпул туса 
илни тӗрлӗ строителвство ӗҫӗсене тума май пачӗ. 200 
сын вырнаҫмалӑх клуб ҫуртне тунисӗр пуҫне тэтах 50 
ҫын вырнаҫмалӑх читалвня турӑмӑр. Читалвнӑра пирӗн 
кӗнекесем пӗр пине те ҫитместчӗҫ. Кӗнеке фондне ӳстер- 
ме кӑҫал эпир 3 пин тенкӗ уйӑртӑмӑр. Ҫак укҫан ҫурри 
ытла пайӗпе ял хуҫалӑх ҫинчен ҫырнӑ кӗнекесем туян- 
тӑмӑр. Колхоз правленийӗн ҫурчӗ, радиоузел, электро- 
станци, телефон станцийӗ, 4 машина лартма автогараж, 
механизациленӗ зерносушилка, ферма ҫурчӗсене ҫӗнӗрен 
турӑмӑр. Урам хушшине 600 метр тӑршшӗ вггла хӑмаран 
тротуар сартӑмӑр. Колхоз правленийӗ тавра сад лартса 
ҫитӗнтеретпӗр. Ял тулашӗнче ПО гектар ҫинче сад тума 
палӑртрӑмӑр. Пирӗн «Дружба» колхоз тавра ҫырмасем 
нумай, вӗсене пӗвелесе 10 кӳлӗ турӑмӑр, унта карп тата 

карас пула ӗрчететпӗр. Кӳлӗсемпе пӗвесем туни хур-кӑ- 
вакал усрама май пачӗ. Халӗ пирӗн колхозра хур-кӑва- 
кал усраман пӗр хуҫалӑх та ҫук. Пирӗн колхозниксем 
4 гектар ҫине ҫырмасем тӑрӑх йывӑҫ лартса хӑварчӗҫ, 
вӗсем пурте ӳсеҫҫӗ.

Колхоз уй-хирне 10 пусӑ (ҫине куҫартӑмӑр. Халӗ пирӗн 
колхоз вылвӑх апачӗ туса илмелли пусӑ ҫаврӑнӑшӗ ҫине 
куҫрӗ. Пирӗн колхоз сортлӑ вӑрлӑх туса илекен артелв 
шутланатъ. Пур тӗрлӗ тырӑсем те пирӗн сортлӑ. ПО гек
тар ҫинче вӑрлӑхлӑх клевер тата люцерна ҫитӗнет.

Вылвӑх-чӗрлӗх ӗрчетес тӗлӗшпе те эпир пысӑк ҫитӗ- 
нӳсем турӑмӑр. Ене вылвӑх хисепӗ, 1942 ҫулхиле танлаш- 
тарсан, 30 хут, сурӑхсен шучӗ 8 хут ытла ӳсрӗ. Вылвӑх- 
чӗрлӗх тухӑҫлӑхӗ те ӳссех пыратв.

Кашни колхозник килӗнче радио пур тата Илвич лам
почки ҫунатв. Колхоза телефонизациленӗ.

Ҫак ҫитӗнӳсене пирӗн колхоз1никсем пур ӗҫе те план 
тӑрӑх тунипе, Ял хуҫалӑх артелӗн уставне пӗр пӑркалан- 
масӑр пурнӑҫласа пынипе турӗҫ. Пур тӗрлӗ ӗҫе те халӗ 
социализмла ӑмӑрту меслечӗпе туса пвгратпӑр. Халӗ пи
рӗн колхозра ӗҫлекен коммунистсемпе комсомолецсем 
57 ҫын шутланаҫҫӗ. Вӗсем пурте политикӑллӑ-массӑллӑ ӗҫе 
активлӑн хутшӑнаҫҫӗ. Лекцисемпе докладсем тума пул- 
таракансем колхозра 25 ҫынтан иртет. Вӗсем кашни бри- 
гадӑрах лекцисем вулаҫҫӗ, докладсем тӑваҫҫӗ, калаҫусем 
ирттереҫҫӗ. Лекторсен группинче, учителвсемпе ял хуҫа
лӑх специалисчӗсемсӗр пуҫне, Социализмла Еҫ Геройӗ- 
сем, орденоносецсем 1—вӑйлӑ тырпул мастерӗсем те тӑ- 
раҫҫӗ. Колхозниксем хушшинче юлашки икӗ уйӑх хуш- 
шинче кӑна ял хуҫалӑх темипе 21 лекци ирттернӗ.

Паллах, колхозра эпир ял хуҫалӑх ыйтӑвӗсемпе кӑна 
лекцисемпе докладсем тунипе чарӑнса тӑмастпӑр. Халӗ 
колхозниксен тавракурӑмӗ питӗ пысӑк. Вӗсем Корейӑри 
лару-тӑру ҫинчен, Вветнампа Малайӑри, Бирмӑпа Индо- 
незири тата ытти ҫӗршывсенчи халӑхсем ирӗке тухасси- 
шӗн мӗнле кӗрешни ҫинчен пӗлесшӗн. Аслӑ Китай халӑхӗ 
тата халӑх демократийӗн ҫӗршывӗсенче ҫӗнӗ пурнӑҫ тӑ- 
вассишӗн мӗнле кӗрешнипе те интересленеҫҫӗ. Наука, 
литература тата искусство ыйтӑвӗсем ҫинчен те лекци
семпе докладсем итлесшӗн. Эпир, коммунистсем, колхоз
никсен ҫак ыйтӑвӗсене яланах тивӗҫтерсе пыма, вӑхӑтра 
кирлӗ лекци е доклад ирттерме тӑрӑшатпӑр. Политикӑл
лӑ-массӑллӑ ӗҫе, кулвтурӑпа ҫутта кӑларас ӗҫе тата лек- 

цилле пропагандӑна лайӑх туса пыни ӗҫ тухӑҫлӑхне хӑ- 
партатЬ, ҫӗнӗ ҫитӗнӳсем тума хавхалантаратв.

СССР Министрӗсен Совечӗпе ВКП(б) Централънӑй 
Комитечӗ 1950 ҫулта тырпул пухса кӗртесси тата ял ху
ҫалӑх продукчӗсем хатӗрлесси ҫинчен йышӑннӑ постанов
ление эпир кашни колхозникпа колхозницӑна тӗплӗн ӑн- 
лантарса патӑмӑр. Колхозниксем уйра ӗҫленӗ вӑ
хӑтра вӗсене ӗҫленӗ ҫӗртех кашни кунах Корейӑри лару- 
гӑру ҫинчен ӑнлантарса патӑмӑр.

Нумай пулмаств эпир Стокголвмра йышӑннӑ Воззвани 
ҫине алӑ пусрӑмӑр. Халӗ эпир пӗтӗм тӗнчери мире, ха- 
мӑр ҫӗршыв хӑватне тырпула срокчен пуҫтарса кӗртнипе, 
государствӑна тырӑ памалли обязателъствӑна срокчен 
пурнӑҫланипе ҫирӗплетӗпӗр.

Пирӗн ҫитӗнӳсем пӗчӗк мар. Анчах тунӑ ҫитӗнӳсемпе 
лӑпланса лармастпӑр. Пӗтӗм стырпула вӑхӑтра пухса кӗр- 
тессишӗн, вылъӑх-чӗрлӗх ӗрчетмелли плана тултарасси- 
шӗн пӗтӗм вӑя хурса ӗҫлеме колхозмиксене мобилизаци- 
летпӗр.

И. ГРИГОРЬЕВ,
колхоз председателе, орденоносе».



ПОЛИТИКӐЛЛӐ-МАССАЛЛӐ ТАТА КУЛЬТУРӐЛЛА 
ЕҪЕ АНЛАН ТУСА ПЫРАТПӐР

Тырӑ вырма тухиччен чылай малтан «Дружба» кол
хозри парторганизаци хӑйӗн пухӑвӗнче тырпул пухса 
кӗртнӗ вӑхӑтра кадрсене вырнаҫтарас тата политикӑллӑ- 
массӑллӑ ӗҫе туса пырас ыйтусене сӳтсе яврӗ. Пухура 
комсомолецсем тата колхоз активӗ пулчӗҫ.

Коммунистсене эпир уйрӑм бригадӑсене ҫирӗплетсе 
ответлӑ ӗҫсене вырнаҫтартӑмӑр. А. П. Петрова комму- 
нисткӑна тырӑ тасатса ӑна государствӑна леҫес ӗҫе, 
Павлов коммуниста авӑн ҫапнӑ ҫӗре уйӑртӑмӑр, ытти 
коммунистсемпе комсомолецсене, пурӗ 44 ҫынна, брига- 
дӑсенче тата фермӑсенче ӗҫлекенсем хушшинче агита- 
торсем пулса ӗҫлеме ҫирӗплетрӗмӗр. Ҫак пухура эпир 
тырпул пухса кӗртнӗ вӑхӑтра лекцилле пропагандӑпа 
кулвтурӑллӑ ӗҫсен планне те сӳтсе явса ҫирӗплетрӗмӗр.

Эпир уйӑрнӑ агитатор-коммунистсем уй-хирте ытти 
колхозниксемпе пӗрлех ӗҫлеҫҫӗ. Ыраш вырса кӗртнӗ 
тата авӑн ҫапнӑ ҫӗрте С. С. Александрова коммунистка 
нормӑна кулленех 135—140% тултарса пычӗ. М. П. 
Павлов агитатор-коммунист 5-мӗш бригадӑра кӗлте 
турттарса капана хывас ӗҫре ӗҫлет, кашни кунах нормӑ
на ирттерсе тултаратв. Вӑл—кӗлте турттаракансем хуш
шинче социализмла ӑмӑртӑва организацилекенсенчен 
пӗри. Пӗр-пӗринпе ӑмӑртса ӗҫленине пула 235 гектар 
ҫинчи ыраша кӗске вӑхӑт хушшинчех капана хывса 
пӗтертӗмӗр. Агитаторсем ытти бригадӑсенче те ӑнӑҫлӑ 
ӗҫлеҫҫӗ. Коммунистсемпе комсомолецсем социализмла 
ӑмӑртӑва пуҫарса пынине пула, ыраш вырса пухас~ ӗҫе 
эпир 7 ӗҫ кунӗ вырӑнне 5 ӗҫ кӳнӗнче лайӑх пахалӑхпа 
туса пӗтертӗмӗр. Ыраш вырнӑ тата авӑн ҫапнӑ вӑхӑтра, 
куллен агитаци ӗҫне туса пынисӗр пуҫне, лекцисемпе 
докладсем те ирттертӗмӗр. Юлашки икӗ эрне хушшинче 
кашни бригадӑрах Корейӑри лару-тӑру, ыраша вӑхӑтра 
акнин пӗлтерӗшӗ, минерал удобренисем тырӑ тухӑҫ-

.Дружба’ колхозри пуҫламӑш 
парторганизаци секретарӗ 

Василий Тимофеевич Тимофеев.

лӑхне ӳстерни ҫинчен тата ытти темӑсемпе те лекцисем 
ирттертӗмӗр.

Лекцисене ялти клуб ҫумӗнчи лекторсен группин чле- 
нӗсем И. Г. Григориев, Г. И. Иванов, С. В. Венедиктов 
юлташсем вуларӗҫ. Унсӑр пуҫне, вӑйлӑ тырпул мастерӗ- 
сем—Социализмла Еҫ Геройӗсем В. С. Григорвевӑпа 
К. Н. Николаев юлташсем те»хӑйсен ӗҫ опычӗсем ҫинчен 
колхозниксене кашни бригадӑрах ӑнлантарса параҫҫӗ. 
Хӑш-пӗр чухне, колхозниксем килте вӑхӑтра, эпир радио 
тӑрӑх та лекцисемпе докладсем вулас ӗҫе организаци- 
лерӗмӗр.

Юлашки вӑхӑтра пирӗн колхозри ӗҫсемпе паллашас 
шутпа районти 7 колхозран делегатсем, унсӑр пуҫне, 
Шупашкарта колхоз кадрӗсене хатӗрлекен шкулта вӗре- 
некен 25 колхоз председателӗ экскурсире пулчӗҫ. Вӗсе
не вӑйлӑ тырпул туса илнӗшӗн Ленин орденӗ илнӗ И. Г. 
Григориев лекцисем вуласа паче тата Социализмла Еҫ 
Геройӗсем Григорвевӑпа Николаев юлташсем те калаҫу- 
сем ирттерчӗҫ. Ҫак юлташсен калаҫӑвӗсенче пирӗн кол
хозниксем те пулчӗҫ.

Колхозри политикӑллӑ-массӑллӑ тата кулвтурӑллӑ ӗҫе 
эпир тырпул пухса кӗртнӗ вӑхӑтра та пӗр чарӑнмасӑр 
туса пыратпӑр. Колхозниксем кун сиктерсе кинокартина 
пӑхаҫҫӗ. Нумаях пулмаств вӗсем «Дочери Китая» ятлӑ 
кинокартина курчӗҫ. Кино умӗн Китай халӑх республи- 
кин ҫитӗнӗвӗсем ҫинчен доклад туса патӑмӑр. Ҫакӑ 
колхозниксен кӑмӑлне кайрӗ, ҫавӑн пекех ытти картинӑ- 
сем умӗн те яланах тӗнӗ пек калаҫусемпе докладсем 
ирттеретпӗр. Кино умӗн калаҫу ирттерни картинӑна ла- 
йӑхрах ӑнланма май паратв, ҫавӑн пекех час-часах док
лад хыҫҫӑн кино кӑтартни те доклада тӗплӗнрех ӑнлан
ма пулӑшатв.

Колхозниксем хушшинче хаҫат-журнал вулас ӗҫе те 
эпир лайӑх йӗркелерӗмӗр. Уйрӑмах ку ӗҫе Социализмла 
Еҫ Геройӗ В. С. Григорвева тата М. Д .Дмитриева, В. В. 
Василвева агитаторсем лайӑх туса пыраҫҫӗ.

Кашни бригадӑрах «боевой листоксем» тухаҫҫӗ. Вӗ- 
сенче уйрӑм колхозниксен тата ҫавӑн пекех бригадӑсен 
ҫитӗнӗвӗсемпе ҫитменлӗхӗсем ҫинчен ҫыратпӑр. «Бое
вой листок» тухнӑ хв1ҫҫӑнах ӑна ушкӑнпа пухӑнса вулас- 
сине йӗркеленӗ. Каҫхине, колхозниксем ӗҫрен таврӑннӑ 
хыҫҫӑн, «Колхозри хыпарсене» радиола паратпӑр. Ҫапла 
вара ял хуҫалӑх ӗҫӗсем колхозра мӗнле пыни тата хӑш 
бригада е колхозник мӗнле ӗҫлени ҫинчен колхозниксем 
вӑхӑтра пӗлсе тӑраҫҫӗ.

Пирӗн колхозра колхозниксемпе колхозницӑсем тата 
уй-хир бригадисем пӗр-пӗринпе ӑмӑртса ӗҫлеҫҫӗ.

Колхозниксемпе колхозницӑсен пуҫарӑвне сарса пы- 
рассине, вӗсен ӗҫри активлӑхне вӑйлӑлатассине, малта 
пыракансен опычӗсемпе анлӑн усӑ курмалла тӑвассине— 
парта организацийӗ хӑйӗн чи тӗп ӗҫӗсенчен пӗри вырӑн- 
не хуратв.

Колхозра социализмла ӑмӑртӑва вӑйлатса пынипе 
пӗрлех, ӗҫри чӑрмавсене хӑюллӑн пӗтерсе пыма пӗлмел- 
ле. Пирӗн колхоз малта пыракан кӑтартуллӑ колхоз 
пулсан та, хӑш чухне унӑн ӗҫ ӑнӑҫлӑхне кивӗ меслетсем 
чӑрмантараҫҫӗ, эпир критикӑпа самокритикӑна анлӑн 
сарса пырса ҫав чӑрмавсене ҫийӗнчех пӗтерсе пыратпӑр.

Сӑмахран, ҫакӑн пек тӗслӗх илсе кӑтартма пулатв. 
Кӑҫал ыраш вырма тухсан, уйрӑм колхозниксем авӑн 
ҫапас ӗҫе вырса пӗтернӗ хыҫҫӑн тин пуҫӑнма шутлатчӗҫ, 
ҫак шухӑша вӗсем тӗрлӗ сӑлтавсемпе ҫирӗплетме пӑхат- 
чӗҫ: ыраш чӗрӗ, ҫӗмелте ларсан вӑл кӑшт типет, госу- 
дарствӑна тырӑ вырӑнне курӑк вӑрлӑхӗ парас, тетчӗҫ.

БолЬшевикла критикӑпа самокритикӑна сарса пыни 
ҫеҫ ӗҫри кулленхи ҫитменлӗхсене палӑртса, вӗсене вӑхӑт
ра пӗтерсе пыма, колхозниксен массине мобилизацилеме 
май пачӗ.

Социализмла ӑмӑртӑва колхозниксен анлӑ массине 
хутшӑнтарни вӑл—ӗҫӗн пуҫламӑшӗ кӑна-ха. Эпир социа
лизмла ӑмӑртӑвӑн резулвтачӗсене куллен палӑртса пыма 
тӑрӑшатпӑр.

Амӑртура кам мӗнле ӗҫленипе паллашма ятарласа 
хатӗрленӗ кӑтарту хӑми ҫине ҫырса пыратпӑр. Кунсӑр 
пуҫне, кашни бригадӑрах тата колхозра Хисеп хӑми пур. 
Хисеп хӑми ҫине, парти организацийӗпе колхоз правле- 
нийӗ йышӑннӑ тӑрӑх, ӗҫпе чапа тухнӑ ҫынсене ҫыратпӑр.

Бригадӑри Хисеп хӑми ҫине кӗртме тивӗҫлӗ колхоз- 
никсене пӗлес шутпа, социализмла ӑмӑрту итогӗсене 
кашни кунах тӗрӗслетпӗр.

Колхозниксемпе колхозницӑсем кӑҫал вӑйлӑ тырпул 
туса илессишӗн пӗтӗм вӑя хурса ӗҫлерӗҫ. Ҫуркунне тата 
ҫулла ҫанталӑк уяр танине пӑхмасӑрах вӑйлӑ тырпул 
пӑхса ҫитӗнтертӗмӗр. 381 гектар ҫинче тӗштырӑ, вӑр- 
лӑхлӑх курӑк, пахча ҫимӗҫӗ тата ҫӗрулми лайӑх ҫитӗнчӗ. 
Эпир вӗсене пурне те вӑхӑтра тата пӗр тӑккаламасӑр 
пухса кӗртрӗмӗр. Утӑ ҫулнӑ, ырадн вырса авӑн ҫапнӑ вӑ
хӑтра кашни кун тенӗ пекех ҫумӑр ҫуса тӑче пулин те, 
эпир ҫак ӗҫсене срокчен тата пӗр тӑккаламасӑр пурнӑҫ- 
ларӑмӑр.

Пирӗн колхозниксемпе колхозницӑсем, пӗтӗм совет 
ҫӗршывӗнчи ӗҫ ҫыннисем пекех, Стокголвмра йышӑннӑ 
Воззвани ҫине алӑ пуснӑ чухне тырпула хӑвӑрт тата 
тирпейлӗ пухса кӗртсе, государствӑна срокчен тырӑ пар
са татса хамӑрӑн Тӑван ҫӗршывӑн тӗрекне ҫирӗплетме 
сӑмах пачӗҫ. Ҫак ответлӑ тата хисеплӗ сӑмаха пурнӑҫ- 
лассишӗн вӗсем кунне-ҫӗрне пӗлмесӗр ӗҫлесе хӑйсен 
сӑмахне чыслӑн тӳ'рре кӑларчӗҫ.

Агрономи науки вӗрентнӗ пек ӗҫлесе тунӑ ҫитӗнӳсем 
колхозниксемпе колхозницӑсене савӑнтараҫҫӗ. Эпир ял 
хуҫалӑх ӗҫӗсене вӗҫлесе пыратпӑр. Сортлӑ вӑрлӑх ҫите- 
лӗклӗ хатӗрлесе тасатса хутӑмӑр.

Тунӑ ҫитӗнӳсемпе лӑпланса лармастпӑр эпир. Колхоз
никсем ҫапла шутлаҫҫӗ: колхозӑн общество хуҫалӑхне тэ
тах та ытларах тӗреклетсе пымалла, тырпулпа вылвӑх-чӗр- 
лӗх продукчӗсем ытлӑн-ҫитлӗн пулмалла. Ҫак тӗллевпе 
эпир 1951 ҫулхи пысӑк тухӑҫлӑ тырпулшӑн кӗрешметытӑн. 
тӑмӑр. Кӗрхи ҫӗртме тумалли плана вӑхӑтра пурнӑҫларӑ- 

мар. 1951 ҫултан пуҫласа пур кулвтурӑсене те кӗрхи 
ҫӗртме тунӑ ҫӗр ҫине кӑна акатпӑр.

1950 ҫулхи ял хуҫалӑх ҫулне кӑтартуллӑн вӗҫлесе. 
1951 ҫулта Пӗтӗм Союзри Ял хуҫалӑх выставкине хут- 
шӑнма тивӗҫлӗ пулассишӗн кӗрешетпӗр.

В. ТИМОФЕЕВ.
Колхозри пуҫламӑш парторганизаци

секретаре, орденоносец.



ТЫРПУЛ-ПИРЕН ГОСУДАРСТВО ПУЯНЛӐХЕПЕ 
ТЕРЕКЕ

(Социализмла Ӗҫ Геройӗ К. Н. Николаев юлтаГП.
каласа панинчен)

Партипе правителвство тата аслӑ Сталин колхозлӑ 
яла тӗреклетессишӗн куллен тӑрӑшаҫҫӗ. Кам колхозра 
пӗтӗм вӑя хурса ӗҫлет, колхоза тӗреклетме тӑрӑшатв,— 
ӑна чыслаҫҫӗ, хисеплеҫҫӗ.

Эпӗ «Дружба» колхозри 5-мӗш уй-хир бригадинче 
ӗҫлетӗп. Бригадӑри колхозниксем вӑйлӑ тырпул туса 
илессишӗн, ҫӗр ӗҫӗн кулвтурине хӑпартассишӗн ывӑнма 
пӗлмесӗр кӗрешеҫҫӗ. Иртнӗ ҫул ҫанталӑк лайӑх пулмарӗ, 
ҫапла пулин те агротехника правилисене пӗр пӑркалан- 
масӑр пурнӑҫласа пынине пула, эпир 47 гектар ҫӗр лаптӑ. 
кӗ ҫинче кашни гектартан 22,29 центнер кӗрхи тулӑ пух- 
са илтӗмӗр. Ыраш вара тэтах та ӑнса пулчӗ. 13 гектар 
ҫӗр ҫинче кашни гектартан 31,12 центнер ыраш илтӗмӗр.

Ҫак тырра мӗнле туса илтӗмӗр-ха эпир?
Чи малтанах, ял хуҫалӑх пӗлӗвӗсене тӗплӗнрех вӗ

ренсе алла илес шутпа, бригада членӗсем агрокружокра 
вӗренчӗҫ. Эпӗ хам та кружок занятийӗсене тата ял хуҫа
лӑх ыйтӑвӗсемпе пулакан лекцисемпе докладсене пӗр- 
ре те сиктермесӗр ҫӳрерӗм. Ҫапла вара, пысӑк тухӑҫлӑ 
тырпул т^са илес тесе, мӗнле ӗҫлемеллине тӗплӗн вӗрен- 
тӗмӗр.

Пысӑк тухӑҫлӑ тырпулшӑн кӗрешес ӗҫ тырӑ акиччен 
нумай малтан пуҫланатв- Хамӑрӑн бригадӑн ыраш ак- 
малли лаптӑка 960 лав тислӗк кӑлартӑмӑр. Ҫӗртмене май 
уйӑхӗнчех тракторпа 22 сантиметр тарӑнӑш сухаларӑмӑр. 
Ҫӗртме пуссинче нимӗнле ҫум курӑкӗ те пулман, мӗншӗн 
тесен сухаланӑ хыҫҫӑн пӗр уйӑхран кулвтиваци тунӑ, 
акиччен виҫӗ хут сухаларӑмӑр. Акае умӗн 9 центнер 
фосфорит ҫӑнӑхӗ, 2 центнер суперфосфат сапрӑмӑр. Кӗр
хи тырӑсене эпир августӑн 10-мӗшӗнче акма тв1тӑнтӑмӑр, 
акасса пӗтӗмпех рядовой сеялкӑпа акрӑмӑр. Калча питӗ 
тикӗс тата пӗр харӑс шӑтса тухрӗ. Калчана яланах таса 
тытатпӑр. Кӗркунне калча ҫинче вылвӑхсем нихҫан та

Социализмла Ӗҫ Геройӗ 
Кирилл Николаевич Николаев.

ҫӳретмен. Сӑртлӑ вырӑнсене, калча ан шӑнтӑр тесе, юр 
тытса хӑвартӑмӑр. Апрелей 28-мӗшӗнче калчана гектар 
пуҫне 1,5 центнер кали тӑварӗ, 3 центнер аммони сулв- 
фачӗ сапса апат патӑмӑр. Унтан суха кассине урлӑ май 
пӗрер хут сӳрелерӗмӗр. Ырашпа кӗрхи тулӑ лайӑх ҫи- 
тӗнчӗҫ- Ыраша искусственнӑй майпа шӑркалантартӑмӑр. 
Ыраша пӗр тӑккаламасӑр, кӗске срокра пухга кӗртрӗ- 
мӗр. Ыраш вырма тухсан иккӗмӗш куннех авӑн ҫапма 
тата государствӑна тырӑ пама тытӑнтӑмӑр. Хире пирӗн 
пӗр пучах та выртса юлман тата авӑн ҫапнӑ чухне те 
тырӑ арпана е улӑма кайман. Ҫапла ӗҫлесе манӑн бри
гада вӑйлӑ турпул туса илчӗ.

Партипе правителвство мана пысӑк хисеп турӗҫ. Ирт- 
нӗ ҫул вӑйлӑ тырпул туса илнӗшӗн мана, СССР Верхов- 
нӑй Совет Президиумӗн Указе тӑрӑх, Социализмлӑ Еҫ 
Геройӗн ятне пачӗҫ. Ҫак пысӑк та хисеплӗ ят манӑн 
бригада членӗсене тата мана хама та лайӑхрах ӗҫлеме 
хавхалантаратв. Халӗ колхозра тырпул пухса кӗртес, 
авӑн ҫапас тата государствӑна тырӑ парас ӗҫ хӗрӳллӗ 

пыратЬ. Манӑн бригада членӗсем ӗҫе пӗр харӑс тухаҫҫӗ, 
хӗвел тухиччен тытанса сӗм-тӗттӗм пуличчен пӗр-пӗрин- 
пе ӑмӑртса ӗҫлеҫҫӗ. Ырашпа тулӑ вырнӑ ҫӗрте Раиса 
Макарова, Перасковия Ефремова, Анна Максимова, 
Мария Иванова малта пыраҫҫӗ, тата пысӑк пахалӑхпа 
ӗҫлеҫҫӗ.

Эпӗ ертсе пыракан бригадӑра агитациллӗ-массӑллӑ 
ӗҫе колхозниксем ӗҫленӗ ҫӗрте тӑватпӑр. Ирхи апат ҫи- 
нӗ вӑхӑтра политикӑллӑ информаци туса ирттеретпӗр. 
Бригадӑра хаҫат вулассине, стена хаҫачӗпе «боевой 
листоксем» кӑларассине те лайӑх йӗркелерӗмӗр. Ҫӗнӗ 
хаҫатсемпе журналсене ӗҫленӗ ҫӗрех илсе пыраҫҫӗ, эпир 
вӗсене унтах вулатпӑр. Халӗ пирӗн колхозниксем уйрӑ- 
мах Корейӑри лару-тӑрупа интересленеҫҫӗ. Корея ха- 
лӑхне Америка агрессорӗсем тапӑнни пирӗн колхозник- 
сене чӑтма ҫук кӳрентерсе тарӑхтаратв. Пирӗн колхоз
никсем, пӗр кӑмӑллӑ пулса, Корея халӑхӗн тӳрӗ ӗҫӗ 
ҫӗнтерессине ӗненсе тӑраҫҫӗ.

— Вӑрҫа хирӗҫ, мир лагеръне ҫирӗплетессишӗн, мир 
ялавне тытса пыракан аслӑ Сталин ертсе пынипе, ха- 
мӑрӑн аслӑ Тӑван ҫӗршыва ҫирӗплетессишӗн пӗтӗм вӑя 
хурса ӗҫлетпӗр.

3. 2745.



ЭПИР МИРШӖН ЕҪЛЕТПЕР
(Социализмлй Ӗҫ Героиӗ С. Григоръева юлташ 

каласа панинчен)

Совет правителвстви коммунизмӑн аслӑ стройкисем 
ҫинчен—Атӑл ҫинче Куйбышевпа Сталинград гидроэлек- 
тростанцийӗсене, Туркменире тӗп канал, Днепр ҫинче 
Каховка гидроэлектростанцине, Кӑнтӑр Украина канал- 
не тата Ҫурҫӗр Крым каналне тӑвасси ҫинчен йышӑннӑ 
историллӗ постановленисене эпир, пӗтӗм совет халӑхӗ 
пекех, чунтан-чӗререн савӑнса, Тӑван ҫӗршывӑн вӑй-хӑ- 
вачӗшӗн хӗпӗртесе кӗтсе илтӗмӗр.

Пирӗн ҫӗршыв коммунизм стройкисене туса пынӑ 
тапхӑрта, Америка империалисчӗсем ҫӗнӗ вӑрҫа чӗртсе 
яма ӗмӗтленеҫҫӗ. Вӑл кӑна мар, вӗсем Корея халӑхне 
вӑрӑ-хурахла тапӑнса, мирлӗ хуласемпе ялсем ҫине бом- 
бӑсем пӑрахса, айӑпсӑр халӑхӑн юнне юхтараҫҫӗ. Пал- 
лах, ҫак ҫӑткӑн империалистсен юнлӑ ӗҫӗ тӗнчери 
прогрессивнӑй ҫынсене кӳрентерсе тарӑхтаратъ.

Эпир яланах хамӑр ҫӗршыва хӳ'тӗлеме хатӗр. Тӑван 
ҫӗршывӑн вӑй-хӑватне ҫирӗплетесси—пирӗн чи таса ти- 
вӗҫ тата пархатарлӑ ӗҫ пулса тӑратъ. Ҫакна пирӗн кол
хозниксем тырпул пухса кӗртнӗ вӑхӑтра яланах асра 
тытса ӗҫлерӗҫ. Ҫавӑнпа та эпир ял хуҫалӑх ӗҫӗсене 
ӑнӑҫлӑ вӗҫлерӗмӗр.

Тырпул пухса кӗртнӗ чухне кӑҫал ҫанталӑк ытла та 
начар пулчӗ, ялан тенӗ пекех ҫумӑр ҫуса тӑчӗ. Ҫавна 
май^уяр ҫанталӑкӑн кашни сехечӗпе туллин усӑ курас- 
си—ответлӑ ӗҫсенчен пӗри пулчӗ. Колхозниксемпе кол- 
хозницӑсем ҫак ответлӑха туйса ӗҫлерӗҫ, ҫавна пула 
кӑна ял хуҫалӑхӗнчи тӗп ӗҫсене пирӗн колхоз вӑхӑтра 
туса ҫитерчӗ.

Пирӗн ӗҫре пысӑк опыт пур. Иртнӗ ҫул эпир тухӑҫлӑ 
тырпула вӑхӑтра пӗр тӑккаламасӑр пухса кӗртрӗмӗр, го- 
сударствӑна срокчен тырӑ парса татрӑмӑр, вӑрлӑха таса 
та сортлӑ тырӑ уйӑрса хӑвартӑмӑр тата колхозниксене 
кашни ӗҫкунӗ пуҫне тӑватшар килограмм ытларах ва-

Социализмла Ӗҫ Геройӗ
Валентина Степановна Григорвева.

леҫсе патӑмӑр. Хамӑра уйӑрса панӑ 12,5 гектар ҫӗр лап- 
тӑкӗ ҫинче кашни гектартан 30,3 центнер ыраш пухса 
млтӗмӗр. Пысӑк тухӑҫлӑ тырпул туса илнӗшӗн мана 
правителвство Социализмлӑ Еҫ Геройӗ ятне пачӗ. Мана 
пысӑк хисеп тата чыс тунӑшӑн эпӗ болыпевиксен пар- 
тийӗпе Совет правителвствине тата аслӑ ҫулпуҫӑмӑра, 
тӑван аттемӗре И. В. Сталин юлташа чунтан-чӗререн 
гав тӑватӑп. Эпир кӑҫал та вӑйлӑ тырпул туса илтӗмӗр. 
Ырашпа тулӑ тухӑҫӗ иртнӗ ҫулхинчен кая мар.

Тырпул пухса кӗртнӗ чухне те эпир политикӑллӑ-мас- 
сӑллӑ тата кулвтурӑллӑ ӗҫе тума манмарӑмӑр. Хӗрӳ ӗҫ 
пынӑ вӑхӑтра та политикӑллӑ информацисем, калаҫусем, 
докладсемпе лекцисем ирттертӗмӗр. Валентина Василве- 
ва. пирӗн бригада членӗ, вӑхӑтра «боевой листоксем» 
кӑларатв.

Пирӗн колхозниксемпе колхозницӑсем лекцисемпе 
докладсене юратса итлеҫҫӗ. Тырпул пухса кӗртнӗ чух
не те, йӗпе-сапа вӑхӑтӗнче, лекцисем ирттернӗ. 
Тӳрех калас пулатв, эпӗ хам та лекцисем итлеме юрата- 
тӑп. Иртнӗ хӗлле, агрокружокра вӗреннисӗр пуҫне, каш- 

ни эрнерех пулса иртекен лекцисене итлеме эпӗ пӗр 
сиктермесӗр ҫӳрерӗм, вӑл лекцисем мана нумай пӗлӳ 
пачӗҫ. Эпӗ хам та час-часах мӗнле майпа пысӑк тухӑҫ- 
лӑ тырпул туса илни ҫинчен юлташсене каласа паратӑп. 
Чӑн та, малтанлӑха халӑх хушшинче тухса калаҫма 
именмелле пек туйӑнатчӗ. Халӗ эпӗ тухса калаҫма, док- 
ладсем тума хӑнӑхрӑм теме пултаратӑп. Ку тӗлӗшпе 
мана колхоз председ'ателӗ И. Г. Григорвевпа пуҫламӑш 
парторганизаци секретарӗ В. Т. Тимофеев юлташсем 
сахал мар вӗрентрӗҫ тата халӗ те пулӑшаҫҫӗ.

Атомлӑ хӗҫ-пӑшалпа усӑ курма чармалла тӑвассишӗн 
алӑ пусас кампани пынӑ вӑхӑтра пирӗн колхозниксем. 
пӗр кӑмӑллӑ пулса, Стокголвмра йышӑннӑ Воззвани ҫи
не алӑ пусрӗҫ. Ҫак историллӗ документ ҫине алӑ пусса, 
пирӗн колхозниксем миршӗн кӗрешекенсен фронтне вӑй- 
латнине, пӗтӗм тӗнчери миршӗн кӗрешекенсене хавха- 
лантаракана—аслӑ Сталин аттемӗре вӗҫӗмсӗр парӑнса 
тӑнине кӑтартса пачӗҫ.

Халӗ эпир вылъӑх-чӗрлӗх ҫурт-йӗрӗсене хӗле хатӗр- 
лес тӗлӗшпе ӗҫлетпӗр. Эпир, пӗр кӑмӑллӑ пулса, ҫапла 
йышӑнтӑмӑр: килес ҫул вӑйлӑ тырпул туса илессишӗн 
пур майпа та лайӑх хатӗрленмелле, государствӑна па- 
малли пур тӗрлӗ парӑмсене те срокчен парса татса, 
хамӑрӑн Тӑван ҫӗршывӑн тӗреклӗхне ҫирӗплетме тӑрӑш- 
малла.

Ҫак тӗллеве пурнӑҫлассишӗн, мирлӗ пурнӑҫа тӗрек- 
летессишӗн ывӑнма пӗлмесӗр ӗҫлетпӗр.



ЯЛ ХУҪАЛӐХ ПЕЛЕВЕСЕНЕ КОЛХОЗНИКСЕМ 
ХУШШИНЧЕ ЫТЛАРАХ САРАР

(Колхоз агрономе Г. И. Иванов юлташ каласа панинчен)

Пирӗн колхозсем организации хуҫалӑх енчен ҫирӗп- 
- ленсе ҫитрӗҫ. Ял хуҫалӑхӗ ҫӗнӗ машинӑсемпе хӗҫпӑшал- 

ланса пыратЬ. Колхозниксем агротехника пӗлӗвӗсене вӗ- 
ренсе, вӑйлӑ тырпул туса илес тӗлӗшпе пысӑк ҫитӗнӳсем 
тӑваҫҫӗ. Халӗ ӗнтӗ совет агрономи наукин ҫитӗнӗвӗсене 
колхозниксем хушшинче анлӑрах сарасси, вӗсене куллен 
вӗрентсе пырасси — ял хуҫалӑх специалисчӗсем умӗнчи 
ответлӑ тата хисеплӗ задачисенчен пӗри пулса тӑратъ.

Агрономи наукин ҫитӗнӗвӗсене тата вӑйлӑ тырпул 
туса илес тӗлӗшпе малта пыракансен ӗҫри опытне ял 
хуҫалӑх производствинче пурнӑҫлама тата колхозниксен 
агротехникӑпа зоотехника пӗлӗвӗсене яланах ӳстерсе 
пыма пирӗн пур условисем те ҫителӗклӗ.

Иртнӗ ҫул «Дружба» колхозра агрокружок организа- 
циленеччӗ. Унта 35 колхозник занятисене пӗр сиктерме
сӗр ҫӳрерӗ. Анчах та агрокружока 35 колхозника ҫеҫ 
явӑҫтарни ҫителӗклӗ теме ҫук. Чи малтанах, пирӗн кол
хоз производствиНе 35 ҫын мар, темиҫе хут нумайрах 
колхозниксем хутшӑнаҫҫӗ. Кунсӑр пуҫне, кружокра кӑна 
вӗренни ҫителӗксӗр.

Ҫакна шута илсе, иртнӗ ҫул эпир, ял клубӗ ҫумӗнче 
организациленӗ лекторсен группипе пӗрле, ял хуҫалӑх 
пӗлӗвӗсене анлӑрах сарае тесе тата вӗренӗве колхозник
сен йышлӑрах массине явӑҫтарас тесе, эрнере пӗр хутран 
кая мар ял хуҫалӑх ыйтӑвӗсемпе лекцисемпе докладсем 
ирттертӗмӗр. Ял хуҫалӑх темнеем тӑрӑх эпӗ хам та, кол
хоз председателӗ И. Г. Григоръев, ветеринар Н. В. Зай
цев, учителвсем, районти ял хуҫалӑх специалисчӗсем 
лекцисем вуларӗҫ.

Колхозниксене, чи малтанах, вырӑссен паллӑ ученӑйӗ- 
сен В. В. Докучаевӑн, П. А. Костычевӑн, К- А. Тимиря- 
зевӑн, И. В. Мичуринӑн, В. Р. Вилвямсӑн тата Т. Д. Лы-

Колхоз агрономӗ 
Георгий Иванович Иванов.

сенкӑн вӗрентӗвӗсемпе кӗскен паллаштартӑмӑр. Ҫак аслӑ 
ученӑйсен вӗрентӗвӗсем, вӗсен пурнӑҫӗнчи пысӑк ӗҫсем 
колхозниксене интереслентереҫҫӗ, ҫӗрӗҫ техникин ыйтӑвӗ 
ҫине тӗплӗн пӑхма вӗрентеҫҫӗ. Пирӗн колхозниксем тӑп- 
рапа унӑн структури, нумай ҫул ӳсекен курӑк акни мӗнле 
усӑ пани, минерал удобренисемпе тата вырӑнти удобре- 
нисемпе усӑ курни пысӑк вырӑн йышӑнса тӑни ҫинчен, 
тӗпрен илсен, чылайӑшӗ пӗлеҫҫӗ.

Колхозниксем кружоксенче вӗреннине ҫирӗплетес, 
лекцисемпе докладсенче каланисене практикӑра пурнӑҫ- 
лама хатӗрлес тесе, иртнӗ ҫулсенче эпир республикӑра 
малта пыракан колхозсене кайса, вӗсен ӗҫри опычӗсем- 
пе вырӑнта паллашас ӗҫе организацилерӗмӗр. Эпир Вӑр- 
нар районӗнчи Сталин ячӗпе тӑракан Ленин орденӗлле 
колхозра тэта Елчӗк районӗнчи Ворошилов ячӗпе тӑракан 
колхозра пултӑмӑр. Ҫак экскурсисене пирӗн 33 колхоз
ник хутшӑнчӗ. Малта пыракан колхозсенче Социализм- 
лӑ Еҫ Геройӗсемпе тӗл пулса калаҫрӑмӑр, хамӑра инте- 
реслентерекен ыйтусем ҫинчен ыйтса пӗлтӗмӗр, вӗсен 
ӗҫӗсене вырӑнта, вӗсем ӗҫлекен колхозсенче, куртӑмӑр.
за 



Наллах, ҫак экскурсисем хамӑр вӗреннӗ теорие ҫирӗп- 
летрӗҫ, агротехника пӗлӗвӗсене пурнӑҫласа пырсан, кол
хоз производствинче чӑн та пысӑк ҫитӗнӳ тума май 
луррине кӑтартса пачӗҫ.

Агрокружокра вӗренни, лекцисемпе докладсене лайӑх 
хатӗрленсе колхозниксене ял хуҫалӑх науки ҫинчен пур 
майсемпе те ӑнлантарни тата малта пыракан колхозсен- 
чи вӑйлӑ тырпул мастерӗсен ӗҫӗсемпе вырӑна кайса пал- 
лашни лайӑх резулвтатсем пачӗҫ. Пирӗн колхоз респуб- 
ликӑра малта пыракан колхозсен ретне кӗчӗ, иртнӗ ҫул 
эпир пысӑк тухӑҫлӑ тырпул туса илтӗмӗр.

Ҫапла вара пирӗн колхоз 280 гектар ыраш акнӑ ҫӗр 
лаптӑкӗнчен кашни гектартан 22,3 центнер, уйрӑммӑн 
пӑхса ӳ'стернӗ 80,3 гектар ҫӗр лаптӑкӗнчен кашни гектар- 
тан 30 центнер ытла ыраш туса илчӗ. Вырӑссен аслӑ 
ученӑйӗ И. В. Мичурин калашлӗ, эпир ҫутҫанталӑк пире 
хӗрхенсе тырпул туса парасса кӗтсе ларма пултараймаст- 
пӑр, унтан илесси—пирӗн задача пулса тӑратв. Ҫакӑ вӑл 
ҫакна ҫирӗплетсе пачӗ: пысӑк тухӑҫлӑ тырпул туса илес 
тесен, чи малтанах, агрономи наукине тӗплӗн вӗренмел- 
ле, агротехника правилисене пӗр пӑркаланмасӑр пурнӑҫ
ласа пымалла, ӑнса пулнӑ тырпула вӑхӑтра тата пӗр тӑк- 
каламасӑр пухса кӗртмелле. Ҫак ӗҫсене тумашкӑн эпир 
колхоз членӗсене пурне те мобилизацилерӗмӗр, вӗсем 
хушшинче социализмла ӑмӑртӑва анлӑн сарса ятӑмӑр. 
Пирӗн колхозри 11 коммунистпа 46 комсомолец пур 
ӗҫе те пуҫаракансем тата ӗҫре пример кӑтартса пыра- 
кансем пулса тӑраҫҫӗ.

Мӗнле ӗҫленӗ-ха пирӗн колхозниксем ҫак асӑннӑ ҫи- 
тӗнӳсене тӑвассишӗн?

Ял хуҫалӑхне ҫӗнетсе улӑштармалли сталинла план 
ҫинчен партипе правителвство йвшӑннӑ постановленире 
ҫапла каланӑ: наука кӑтартса панӑ, малта пыракан кол
хозсен практикипе ҫирӗплетнӗ агрономи наукин ҫитӗнӗ- 
вӗсене пурнӑҫласа пырсан тин ял хуҫалӑх кулвтурисен 
тухӑҫлӑхне ӳстерме, вылвӑх-чӗрлӗх валли ҫителӗклӗ апат 
хатӗрлеме пулатв. Агротехника правилисене пӗр пӑрка
ланмасӑр пурнӑҫласа эпир малтанхи ҫитӗнӳсене турӑмӑр. 
Курӑк акса тумалли пусӑ ҫаврӑнӑшне куҫрӑмӑр. Пирӗн 
халӗ уй-хир тата вылвӑх апачӗ туса илмелли пусӑ ҫав- 
рӑнӑшӗсем майланса кайрӗҫ. Курӑк акмалли уй-хир пусӑ 
ҫаврӑнӑшӗнчи 10 пусӑра пирӗн 1149 гектар, вылвӑх апа
чӗ туса илмелли пусӑ ҫаврӑнӑшӗнчи 8 пусӑра ПО гек



тар. 10 уйлӑ пусӑ ҫаврӑнӑшӗнче 2-шне нумай ҫул ӳсекен 
курӑксем йышӑнаҫҫӗ. Вылвӑх апачӗ туса илмелли пусӑ 
ҫаврӑнӑшӗнчи 4 пусӑ ҫине курӑксем акрӑмӑр, унӑн лап- 
тӑкӗ 56 гектар.

Тӑпра1на эпир ҫакӑн пек ӗҫлесе пытӑмӑр. 1949 ҫулта 
ыраш акнӑ пусса пӗтӗмӗшпех предплужниклӑ трактор 
плугӗпе сухаласа ирхи ҫӗртме турӑмӑр. Тӑпрана 20—23 
сантиметр тарӑнӑш сухаларӗҫ. Ҫу каҫиччен кулвтиваци 
турӑмӑр тата тепӗр хут сухаларӑмӑр. Ҫакна май ҫӗртме 
пуссинче ҫум курӑкӗ пачах пулмарӗ.

Ҫурхи тырӑсем акмалли 325 гектар ҫӗр ҫинче кӗрхи 
ҫӗртме туса хӑвартӑмӑр, вӑл шутра ҫурхи тулӑ акма 120 
гектар клевер акнӑ ҫӗре сухаларӑмӑр. Кӗрхи ҫӗртме тунӑ 
лаптӑка ҫуркунне сӳрелерӗмӗр тата кулвтиваци турӑмӑр.

Тасалӑх тата шӑтас пахалӑхӗ енчен акмалли конди- 
цие ҫитернӗ хыҫҫӑн 515 центнер вӑрлӑха Лысенко ака
демик меслечӗпе хӗвелпе ӑшӑтрӑмӑр. 325 центнер вӑрлӑ
ха (вӑл шутра 20 центнер тулла, 124 центнер сӗлле) са
лат шывӗпе тӑрантартӑмӑр. Тӗштырӑ вӑрлӑхне имҫампа 
ҫунӑ хыҫҫӑн сеялкӑпа акса хӑвартӑмӑр.

1950 ҫулта вырса илмелли ыраш пуссине (1-мӗш хире) 
ҫӗртме тунӑ чухнех 109 гектар ҫине 2500 лав тислӗк кӑ- 
лартӑмӑр. Ҫӗртме пуссине, ҫурхи тырӑсем акмалли хире 
ҫемҫетме тата шӑтнӑ калчасемпе нумай ҫул ӳсекен ку- 
рӑксене апат пама пурӗ 5500 центнер минерал удобрени
семпе усӑ куртӑмӑр.

Калчасене лайӑх пӑхса ҫитӗнтерес шутпа 235 гектар 
ҫинчи вфаша кӗркуннех гектар пуҫне 2,25 центнер аммо- 
ни сулвфачӗ парса апатлантартӑмӑр, иккӗмӗш хут-—ҫур
кунне, шӑн тӑпра ҫине, гектар пуҫне 1,5—2 центнер ам- 
миаклӑ селитра тата 2—2,5 центнер суперфосфат сапса 
тухрӑмӑр. 120 гектар ҫинчи кӗрхи тырӑсене ҫуркунне 
сӳрелерӗмӗр. 109 гектар ҫинчи ыраша искусственнӑй май- 
па шӑркалантартӑмӑр. Ҫурхи тырӑсене те шӑтса тухсанах 
апатлантарса, ҫум курӑкӗсенчен яланах тасатса тӑтӑмӑр. 
Тӑрӑшса ӗҫленин итогӗсем халӗ куҫ умӗнче: ҫанталӑк 
юрӑхлах пулмарӗ пулин те, кӑҫал пирӗн тырӑ тухӑҫлӑхӗ 
иртнӗ ҫулхинчен кая мар, ытларах пулатв. ч

Ҫӗрӗҫ кулвТурине яланах ӳстерсе пырас шутпа кӑҫал 
эпир, маларах асӑннисемсӗр пуҫне, уй-хир тата вылвӑх 
апачӗ пусӑ ҫаврӑнӑшне тивӗҫлӗ кулвтурӑсем акассине 
йӗркелерӗмӗр. Курӑк акса тумалли пусӑ ҫаврӑнӑшне хӑ- 
вӑртрах пурнӑҫлас шутпа 130 гектар ҫине нумай ҫул

ӳсекен курӑксем, пӑрҫа йышши тата пӗрчӗллӗ тырӑсем 
ҫӗртме пуссине акса илтӗмӗр. Иртнӗ ҫул акнӑ курӑксен- 
чен (клеверпа люцерна) 115 гектар вӑрлӑхлӑх хӑвартӑ- 
мӑр, вӗсем лайӑх ҫитӗнеҫҫӗ, ҫум курӑкӗсенчен таҫа, пы
сӑк тухӑҫлӑ вӑрлӑх илесси курӑнсах тӑратв.

5-мӗшпе 6-мӗш хиреем хушшинче ҫырма пур, унта 
эпир иртнӗ ҫул 4 гектар ҫине йывӑҫ лартнӑччӗ, кӑҫал кӗр- 
кунне тэтах 4 гектар ҫине лартатпӑр. Пирӗн колхозник- 
сем 1,5 центнер акаци вӑрлӑхӗ, 10 центнер йӗкел пухрӗҫ. 
Ҫырмасенче 10 пӗвере шыв тытса тӑратпӑр.

Кӑҫал эпир 320 гектар ҫине ыраш акса хӑвартӑмӑр, 
акмалли лаптӑка пӗтӗмпех предплужниклӑ трактор плу- 
гӗпе сухаларӑмӑр, кулвтиваци турӑмӑр тата августӑн 
1-мӗшӗччен иккӗмӗш хут сухаларӑмӑр.

Кӑҫал ыраш вырса илнӗ 115 гектар ҫинчи хӑмӑла 
сухаларӑмӑр. 380 гектар ҫинче кӗрхи ҫӗртме турӑмӑр.

Ҫак ӗҫсем пире малашне те пысӑк тухӑҫлӑ тырпул 
туса илме май парасса шанса, пирӗн колхозниксем хав- 
халанса пӗтӗм вӑйне хурса ӗҫлеҫҫӗ.

СССР Министрӗсен Совечӗпе ВКП(б) Централвнӑй 
Комитечӗ тата Чӑваш АССР Министрӗсен Совечӗпе 
ВКП(б) Обкомӗн бюровӗ «Наука ҫитӗнӗвӗсене тата мал- 
та пыракансен опытне ял хуҫалӑхӗнче пурнӑҫлас тата 
пропагандӑлас ӗҫе мӗнле йӗркелесси ҫинчен» йышӑннӑ 
постановление колхозниксем хушшинче сӳтсе яврӑмӑр.

Ҫак постановленире партипе правителвство колхозсем 
умне ҫакӑн пек задача лартаҫҫӗ: ял хуҫалӑхне ҫӗнӗрен 
хӑватлӑн аталантарма колхоз кадрӗсене массӑллӑн вӗ- 
рентсе хатӗрлессине организацилемелле. Халӗ ӗнтӗ уйрӑм 
ҫынсемпе кадрсен уйрӑм ушкӑнӗсем вӗренни кӑна ҫите- 
лексӗр, агротехникӑпа зоотехникӑна пур колхозниксемпе 
колхозницӑсен те вӗренмелле, наука ҫитӗнӗвӗсемпе мал- 
та пыракансен опычӗ кашнин тивӗҫӗ пулмалла.

Колхозниксемпе колхозницӑсен агрозоотехника пӗлӗв- 
не ӳстерес тӗлӗшпе партипе правителвство тата аслӑ 
Сталин мӗн кирлине пурне те туса пачӗҫ. Халӗ пирӗн 
наука ҫитӗнӗвӗсемпе малта пыракансен опытне тӗплӗн 
вӗренсе ҫитсе, ҫӗрӗҫӗнче тата общество вылвӑх-чӗрлӗхне 
ӗрчетес ӗҫре малашне тэтах та пысӑкрах ҫитӗнӳсем тӑ- 
вассишӗн кӗрешмелле. Ҫак задачӑна пурнӑҫлас тесе 
эпир ывӑнма пӗлмесӗр ӗҫлетпӗр.



КОМСОМОЛЕЦСЕМПЕ ҪАМРАКСЕН ХАСТАРЛАХ1

«Дружба» колхозра комсомолецсемпе ҫамрӑксем пы
сӑк вӑй пулса тӑраҫҫӗ. Вӗсем колхоза хуҫалӑхпа органи- 
заци тӗлӗшӗнчен ҫирӗплетессишӗн, вӑйлӑ тырпулшӑн, 
йышлӑ та тухӑҫлӑ вылъӑх-чӗрлӗхшӗн пыракан кӗрешӳре 
хӑйсен хастарлӑхне уҫҫӑн кӑтартрӗҫ.

Колхозри комсомолӑн пуҫламӑш оргамизацийӗнче 46 
комсомолец учӗтра тӑратъ. Комсомол организацийӗн тӗп 
задачи — ҫамрӑксене ертсе, ӗҫре хавхалантарса пырасси 
пулса тӑратъ. Комсомолецсен ҫамрӑксемпе таччӑн ҫыхӑн- 
са ӗҫлемелле. Ҫавна шута илсе, комсомол организацийӗ 
бригадӑсенче, вылъӑх-чӗрлӗх фермисенче комсомол груп
писем турӗ. Кунсӑр пуҫне, комсомолецсем ытти ӗҫсен- 
че те хастарлӑ ӗҫлеҫҫӗ. Комсомол групписем организаци- 
лени комсомолецсен авторитетне ӳстерме, пур бригадӑ- 
сенчи ҫамрӑксемпе те таччӑн ҫыхӑнса ӗҫлесе, вӗсене 
колхоз ӗҫне анлӑн явӑҫтарма май пачӗ.

Халӗ колхозниксем ҫамрӑк ӑрӑва ■— комсомолецсемпе 
ҫамрӑксене шанаҫҫӗ, вӗсене хисеплеҫҫӗ, ответлӑ участок- 
сем шанса параҫҫӗ. Комсомолецсем уй-хир бригадирӗ те, 
ветфелъдшер та, дояркӑсем те, электромонтер та, кӗ- 
тӳҫ те пулса тата ытти ӗҫсенче те ӗҫлеҫҫӗ. Акӑ, 3-мӗш 
бригадӑри Валентина Григоръева комсомолка 12,5 гектар 
ҫинче кашни гектартан 30,3 центнер ыраш пӑхса ӳстернӗ- 
шӗн Социализмлӑ Еҫ Геройӗ ятне илме тивӗҫлӗ пулчӗ. 
3-мӗш бригадӑна Мария Филиппова комсомолка ертсе 
пыратъ. Бригада иртнӗ ҫулта вӑйлӑ тырпул пухса кӗрт- 
рӗ. Филиппова юлташ ӗҫне партипе правителвство пысӑ- 
ка хурса хакларӗҫ. Вӑл Ленин орденӗ илме тивӗҫлӗ пулчӗ. 
Колхоз производствинче хастарлӑ ӗҫленӗшӗн тата вӑйлӑ 
тырпул туса илнӗшӗн Виталий Амтоновпа Иван Федоров 
комсомолецсене правителвство Еҫлӗх Хӗрлӗ Ялав орденӗ 
парса наградӑларӗ. Кун пек тӗслӗхсем колхозра тэ
тах та пур. Комсомолецсемпе ҫамрӑксем хушшинче ор- 
денсемпе медалъсем илнисем йышлӑ.

„Дружба" колхозри комсомол 
организацийӗн секретарӗ 

Галина Александровна Александрова

Колхозӑн тӑватӑ ферма. Обществӑллӑ лродуктивлӑ 
вылвӑх-чӗрлӗх йышне, унӑн тухӑҫлӑхне ӳстерес ӗҫре те 
комсомолецсем паха тӗслӗхсем кӑтартаҫҫӗ. Вылвӑх-чӗр- 
лӗх ферминче 10 комсомолец ӗҫлет. Вӗсенчен 3 доярка, 
ыттисем пару, сысна, лаша, чӑх-чӗп фермисенче ӗҫлеҫҫӗ.

Социализмла ӑмӑртӑвӑн пӗлтерӗшӗ питӗ пысӑк. Социа
лизмла «ӑмӑрту вӑл — ӗҫ ҫыннисен миллионлӑ масси пӗ- 
тӗм активлӑхпа хутшӑнса социализм тумалли комму- 
низмла ӗҫ меслечӗ», тесе вӗрентет Сталин юлташ. Ҫул- 
луҫӑн ҫак сӑмахӗсене асра тытса пирӗн комсомолецсем 
шанса панӑ ӗҫсенче пысӑк ҫитӗнӳсем тӑвасҫишӗн пӗр- 
пӗринпе ӑмӑртса ӗҫлеҫҫӗ.

Пирӗн колхозра социализмла ӑмӑрту хумӗ кунран кун 
ӳссе пыратъ. Массӑсен пуҫарӑвне сарса пырасси, вӗсен 
ӗҫри активлӑхне вӑйлатасси, малта пыракансен опычӗсем- 
пе анлӑн усӑ курмалла тӑвасси—комсомол организаци
йӗн тӗп задачисенчен пӗри пулса тӑратв. Социализмла 
ӑмӑртӑва вӑйлатса колхозри ҫамрӑксене болвшевикла 
ертсе пымалла тени, чи малтанах, массӑсемпе ӗҫлессине

пӗлтерет. Массӑсемсӗр социализмла ӑмӑрту ҫинчен калаҫ- 
ни пуш сӑмах ҫеҫ пулатъ.

Ҫакна шутра тытса, социализмла ӑмӑртӑва эпир пур 
ҫамрӑксене те явӑҫтартӑмӑр. Тырпул пухса кӗртме хатӗр- 
леннӗ вӑхӑтра эпир «Социализмла ӑмӑрту — коммунизм- 
ла ӗҫ меслечӗ» темӑпа ятарласа лекци ирттертӗмӗр.

Комсомолӑн пуҫламӑш организацийӗ комсомолецсене 
коммунистл’а воспитани парассишӗн, вӗсен идейӑллӑ тай
не, юлташлӑх туйӑмне ӳстерессишӗн тимлӗн ӗҫлет. Иртнӗ 
вӗренӳ ҫулӗнче комсомолецсем политшкул программине 
ӑнӑҫлӑ вӗҫлерӗҫ. Ҫавна май вӗсен тавракурӑмӗ чылай 
ӳсрӗ. Нумай комсомолецсем агрокружокра вӗренчӗҫ. 
Ҫамрӑксемпе комсомолецсем валли ятарласа лекцисемпе 
докладсем ирттеретпӗр. Уйрӑмах комсомолецсене 
«В. И. Ленин», «Юлташлӑхпа туслӑх», «Ҫутҫанталӑка 
улӑштарса ҫӗнетмелли сталинла план» тата ытти темӑ
семпе тунӑ докладсем питӗ килӗшрӗҫ.

Комсомолецсен ӗҫри хастарлӑхӗ колхозниксене савӑн- 
таратъ. Вӗсем, пур ӗҫсенче те тӑрӑшса ӗҫленипе пӗрлех, 
агитаторсем пулса ӗҫлеҫҫӗ, колхозниксене хаҫат-журнал- 
сем вуласа параҫҫӗ. Стена хаҫачӗ, «боевой листоксем» 
кӑлараҫҫӗ. Еҫри ҫитменлӗхсене пӗтерессишӗн, умри ху
ҫалӑх задачисене лайӑх пахалӑхпа пурнӑҫлассишӗн ак- 
тивлӑ ӗҫлеҫҫӗ.

Комсомолецсем — вӑйлӑ тырпул мастерӗсем: В. Гри- 
горъева, М. Филиппова, В. Антонов тата И. Федоров час- 
часах колхозниксем хушшинче хӑйсем мӗнле майпа вӑй
лӑ тырпул туса илни ҫинчен докладсемпе лекцисем тӑ- 
ваҫҫӗ, хӑйсен ӗҫӗнчи опытсем ҫинчен каласа параҫҫӗ.

Комсомолӑн пуҫламӑш организацийӗ комсомолецсем
пе ҫамрӑксен ӗҫне тӗрӗс йӗркелессипе пӗрлех кану вӑхӑт- 
не усӑллӑ ирттерессишӗн те тӑрӑшатъ. Вӗсемпе тӑтӑшах 
ҫамрӑксен вечерне ирттерет, унта калаҫусем, докладсем, 
лекцисем вуласа параҫҫӗ. Вӑхӑта усӑллӑ ирттерме клуб, 
вуламалли пӳлӗм, сад, спорт площадки тата ыттисем те 
пур.

Эпир клубра час-часах ҫамрӑксен вечерӗсене иртте
ретпӗр. Вечереем пирӗн ҫапла иртеҫҫӗ: малтан доклад 
е лекци пулатъ. Унтан концерт е спектакли лартса па- 
ратпӑр. Пирӗн клуб ҫумӗнче драмкружокпа хор кружокӗ 
ӗҫлеҫҫӗ. Нумаях пулмастъ ирттернӗ вечера ҫапла орга- 
низацилерӗмӗр; малтан лекторсен группин лекторӗ Вене

диктов юлташ «Совет патриотизме ҫинчен» доклад туса 
пачӗ. Доклада пирӗн ҫамрӑксем тимлӗн итлерӗҫ. Доклад 
хыҫҫӑн хор кружокӗ концерт пачӗ. Ҫамрӑксем сӑвӑсемпе 
калавсем тухса каларӗҫ. Валентин Урдаш ҫырнӑ «Ял- 
йыш саламӗ» ятлӑ сӑвва Петя Иванов тухса каларӗ.

Халъ колхозра шӑп ҫирӗм ҫичӗ паттӑр,— 
Тырри-пулли пирте ӑнса пулатъ.
Паттӑрсене ҫӗршыв каллех чыс патӑр, 
Вӗсем ҫӗнетрӗҫ пирӗн кун-ҫула.
Мӗн каласси, тӑванӑм мухтанмасӑр 
Чунсем тӳсмеҫҫӗ пирӗн кучухне.
Пиччӳ ӗҫлет, пӗр вӗҫӗмрен канмасӑр 
Колхоз тесен, паратв вӗри чунне.

Чӑн та, Урдашӑн сӑмахӗсене Иванов кӑштах улӑш- 
тарчӗ. Сӑвӑра «шӑп ҫирӗм икӗ паттӑр» тенӗ, пирӗн ялта 
вӗсем 27, ҫавӑнпа та ку тӗлте сӑвва улӑштарни килӗшӳл- 
лӗ пулчӗ. Сӑвӑсем тухса каланӑ хыҫҫӑн ташӑсем пуҫла- 
рӗҫ. Ҫамрӑксен вечерӗсем пирӗн яланах савӑнӑҫлӑ ир- 
теҫҫӗ.

Кӑҫал та колхозниксем вӑйлӑ тырпул пӑхса ҫитӗнтер- 
чӗҫ. Анса пулнӑ тырпула пӗр тӑккаламасӑр пухса кӗр- 
тесси, государствӑна вӑхӑтра тырӑ парса татасси — ком- 
сомолецсен халъхи вӑхӑтри тӗп задачи. М. Андреева, 
В. Степанова, Л. Гаврилова комсомолкӑсем тата колхоз
ри ытти ҫамрӑксем те тырӑ вырнӑ вӑхӑтра пысӑк тухӑҫ- 
лӑхпа ӗҫлерӗҫ. Вӗсем кулленхи нормӑна 150—160 процент 
тултараҫҫӗ. Авӑн ҫапас, государствӑна тырӑ парас ӗҫ- 
сенче те комсомолецсем малти ретре пычӗҫ.

Комсомолецсемпе ҫамрӑксем тунӑ ҫитӗнӳ'семпе лӑп- 
ланса лармаҫҫӗ. Вӗсем колхоз хуҫалӑхне тӗреклетесси- 
шӗн, тырпул тухӑҫлӑхне ӳстерессишӗн, вылЬӑх-чӗрлӗх 
йышӗпе тухӑҫлӑхне ӳстерессишӗн, телейлӗ пурнӑҫшӑн, 
Тӑван ҫӗршыв тӗрекӗшӗн хастарлӑ кӗрешеҫҫӗ.

Г. АЛЕКСАНДРОВА, 
колхозри комсомол организацийӗн 

секретаре.



НАУКАПА ҪУТЕҪ ПӖЛЕВӖСЕНЕ САРАССИ —ПИРЕН 
ПАРХАТАРЛӐ ЗАДАЧА

Ленин—Сталин партийӗ ертсе пынипе совет влаҫӗ вӑ
хӑтӗнче пирӗн Чупай ялӗн сӑн-сӑпачӗ, пирӗн ҫӗршыври 
ытти нумай пин ялсен сӑн-сӑпачӗ пекех, тӗпренех ул- 
шӑнчӗ.

Чупай ялӗ ытти ялсенчен уйрӑм пулман тата вӑл ха
лӗ те уйрӑлса тӑмаств. Анчах пирӗн ялти колхозниксен 
ӗҫӗ, вӗсен вӑйлӑ тырпулшӑн кӗрешес хастарлӑхӗпе мас- 
терлӑхӗ чылай ялсенчен лайӑх енӗпе палӑрса тӑратв. Ял 
хуҫалӑхӗн пур отраслӗсене те малалла хӑвӑрт аталантар- 
са пынипе, ялти строителвство ӗҫне вӑйлатнипе, йышлӑ 
та пысӑк тупӑшлӑ вылвӑх-чӗрлӗхшӗн, вӑйлӑ тырпулшӑн, 
колхозниксен кулвтурине ӳстерессишӗн пысӑк ӗҫсем ту
нипе паллӑ пулса тӑратв ку ял.

Эпӗ Чупайра нумай ҫул хушши учителвница пулса 
ӗҫлетӗп. Чупай тата унпа юнашар, пӗр ял Советне кӗре- 
кен Патти ялӗнчи колхозниксен кулвтури ӳснине тата 
колхозсем хуҫалӑх енчен тӗрекленсе пынине эпӗ хам ,сӑ- 
наса пытӑм. Чупай ял Советне кӗрекен «Дружба» тата 
«Заря» колхозсем хуҫалӑх енчен тӗреклӗ, кулвтура енчен 
пысӑк ӳсӗм тунӑ ялсем.

Колхоз пуянлӑхӗн ҫӑлкуҫӗ — ҫӗр пулса тӑратв пулсан, 
унӑн тӗп вӑйӗ вара вӑл — ҫынсем, ҫак ҫӑлкуҫӗпе пӗлсе 
усӑ курма вӗреннӗ ҫынсем пулса тӑраҫҫӗ. Колхоз стройӗ 
ҫӗнӗ йышши хресченсем ӳстерсе ҫитӗнтерчӗ, вӗсем ҫӗрӗҫ 
кулвтурине ӳстереҫҫӗ, пуян та кулвтурӑллӑ ҫӗнӗ лурнӑҫ 
тӑваҫҫӗ. Ялта ӗҫлеме, наука пӗлӗвӗсене халӑх хушшине 
сарса пыма халӗ пур условисем те ҫителӗклӗ, халӗ хрес- 
чен вӑхӑта кирлӗ-кирлӗ мар вырӑнсене ҫӳресе усӑсӑр ирт- 
термест. Вӑл тӳрех клубалла ҫул тытатв. Пнрӗн ял Со
ветне кӗрекен ялсенче икӗ клуб пур: Чупай ялӗнче—го
сударство тытса тӑракан ял клубӗ, Паттире — колхоз 
хӑй вӑйӗпе тытса тӑракан клуб. Наука пӗлӗвӗсене сарса 
пыма, политикӑллӑ-массӑллӑ тата кулвтурӑллӑ ӗҫсене тӑ-

Чупайри лекторсен группин 
руководителе Александра Николаевна 

Мясникова.

тӑшах туса пыма пур условисем те ҫителӗклӗ. Эпир, ҫак 
икӗ ялта ӗҫлекен учителъсем, ҫак условисемпе пӗлсе тата 
пур майсемпе те усӑ курма тӑрӑшатпӑр. Совет наукин 
ҫитӗнӗвӗсем, пирӗн халӑхӑн сарлака та йышлӑ ӗҫри опы- 
чӗсем тата пирӗн болыпевиксен партийӗ кӑларса тӑрата- 
кан политика ыйтӑвӗсем ҫинчен колхозниксене ӑнлануллӑ 
каласа парассине эпир хамӑрӑн чи ответлӑ, ҫав вӑхӑтрах 
хисеплӗ те пархатарлӑ ӗҫ тесе шутлатпӑр.

Иртнӗ ҫулсенче эпир революциллӗ праҫниксем умӗн 
е хуҫалӑхпа политикӑллӑ кампанисем ирттернӗ вӑхӑтсен- 
че уйрӑм докладсем е лекцисем ирттереттӗмӗр. Анчах 
ҫакнашкал ӗҫлени ҫителӗксӗррине эпир, учителвсем, ха- 
мӑрах туйса илтӗмӗр.

Юлашки пилӗк-ултӑ ҫул хушшинче колхозниксем ху
ҫалӑх енчен кӑна мар, кулвтура енчен те пысӑк ҫитӗнӳ- 
сем турӗҫ.

Халӗ пирӗн Чупайра, пурӑнакан колхозниксем кашни 
кунах пирӗн ҫӗршывӑн чӗри Мускав сассине итлеҫҫӗ, кӗ- 
неке-хаҫатсем нумай илсе тӑраҫҫӗ. Клубра драма, хор. 

музыка, физкулътура тата ытти кружоксем ӗҫлеҫҫӗ, пи
рӗн ялта республикӑри музыкӑпа художество коллекти- 
вӗсем те час-часах пулаҫҫӗ, колхозниксем кун сиктерсе 
кино пӑхаҫҫӗ. Ҫӗрӗҫ кулътурине малалла ӳстерсе пыма, 
ҫутҫанталӑка улӑштарса ҫӗнетмелли сталинла аслӑ плана 
ӑнӑҫлӑн пурнӑҫлама колхозниксем тӗрлӗ кружоксенче 
малта пыракан мичуринла агробиологи наукине, агро- 
техникӑна вӗренеҫҫӗ.

Ҫӗнӗ вӑхӑт ҫӗнӗлле ӗҫлеме хушатв. Пурнӑҫ хӑвӑрт 
улшӑнса пыратв, ҫӗнӗ ҫынсем ӳссе ҫитӗнеҫҫӗ. 3—5 ҫул 
каярах Валя Григоръева комсомолка ытти ҫамрӑк хӗр 
ачасенчен нимӗнпе те уйрӑлса тӑман .пулсан, халӗ вӑл— 
Социализмла Еҫ Геройӗ. Мӗнле пысӑк ӳсӗм! Вӑл халӗ 
колхоз клубӗнче именсе лармастъ, час-часах сцена ҫин- 
чи трибуна умне тӑрса докладсем туса паратъ. Кун пек 
тӗслӗхсем пӗрре кӑна мар.

Халӗ историллӗ кунсенче е революциллӗ праҫниксен- 
че кӑна докладсем туса пани ҫителӗксӗр. Халӗ колхоз- 
никсен тавракурӑмӗпе кулътури пысӑк. Ҫаксене пурне те 
шута илсе, эпир иртнӗ ҫул ял клубӗ ҫумӗнче яланах ӗҫ- 
лекен лекторсен группине организацилерӗмӗр. Ҫакна эпир 
лекцисене вӑхӑтран-вӑхӑта ирттерес шутпа мар, тӑтӑшах 
ирттерес тесе турӑмӑр. Малтанлӑха лекторсен группинче 
пурӗ 14 лекторччӗ. Вӗсен хисепне ҫичӗ ҫул вӗренмелли 
шкулта ӗҫлекен учителъсем, агроном, ял Совет предсе- 
дателӗ, «Дружба» тата «Заря» колхозсен председателӗ- 
сем, медсестра кӗнӗ. Кӑҫал лекторсен шутне эпир вӑйлӑ 
тырпул мастерӗсене кӗртрӗмӗр, мӗншӗн тесен вӗсем хӑй- 
сен ӗҫӗнчи ӳсӗмсем тата опытсем ҫинчен тӗплӗн каласа 
параҫҫӗ. Ҫапла вара лекторсен группинче халӗ 20 ҫын 
шутланатъ. Халӗ эпир историллӗ кунсемпе праҫник ҫин
чен кӑна мар (вӗсем ҫинчен калани те паха), совет нау- 
кин ҫитӗнӗвӗсем, политикӑпа хуҫалӑх ыйтӑвӗсем ҫинчен 
лекцисемпе докладсем ирттеретпӗр. Ял хуҫалӑх наукин 
ҫитӗнӗвӗсем тата ял хуҫалӑх умӗнче тӑракан задачӑсем- 
пе политика ыйтӑвӗсем ҫинчен И. Г. Григориев, С. И. Гал
кин, С. В. Венедиктов, В. С. Григоръева, К. Н. Николаев, 

В. Т. Тимофеев, Г. И. Иванов лекторсем докладсемпе 
лекцисем вулаҫҫӗ, А. Ф. Аристовская лектор историллӗ 
куисем тата совет халӑхӗн праҫникӗсем ҫинчен, лектор
сен группинче тӑракан учителъница Л. П. Порфиръева 
мичуринла агробиологи, наукӑпа кулътура, литературӑпа 
искусство ыйтӑвӗсемпе лекцисем вулаҫҫӗ. Пирӗн халӗ 

эрнере пӗр хутран кая мар лекци е доклад ирттересси 
йӑлана кӗнӗ.

Кӑҫал тырпул пухса кӗртме тытӑниччен пирӗн лек- 
торсем колхозниксем хушшинче 30 лекци ытла вуларӗҫ. 
Мӗнле лекцисем вуланӑ-ха эпир? Хӑш-пӗрисене эпӗ кала- 
са парасшӑн: Хӗвел е Уйӑх тӗттӗмленни мӗнрен килни; 
Ҫутҫанталӑкри хӑрушӑ явленисем; Этем пуҫланса кайни; 
Планетӑсем ҫинче пурнӑҫ пур-и; Атом тата атом ӑшӗнчи 
энерги; Тӗн тата унӑн йӑлисемпе уявӗсем пуҫланса кай
ни тата вӗсен сиенӗ ҫинчен лекцисем вуланӑ. Паллах, 
ҫамрӑксене воспитани парас ыйтӑва та манса хӑварман, 
ку тӗлӗшпе ҫак темӑсемпе лекцисем вуланӑ: Юлташлӑхпа 
туслӑх; Шкул тата ҫемъе; Совет халӑхӗн патриотизмӗн 
ҫӑлкуҫӗ тата ыттисем те. Ял хуҫалӑх ыйтӑвӗсемпе, сӑ- 
махран: Колхозра курӑк акса тумалли ҫӗрӗҫ системи; 
Удобренисемпе пӗлсе усӑ курни — тырпул тухӑҫлӑхне 
ӳстермелли майсенчен пӗри; Ҫутҫанталӑка улӑштарса ҫӗ- 
нетмелли сталинла план ҫинчен тата ытти ыйтусемпе те 
лекцисем вуланӑ. Ҫак лекцисемсӗр пуҫне, ял хуҫалӑх 
ыйтӑвӗсем пирки партипе правителвство йышӑннӑ поста- 
новленисем; историллӗ кунсем, совет халӑхӗн уявӗсем; 
И. В. Сталин юлташ 70 ҫул тултарни; Чӑвашреспубликин 
30 ҫул хушшинчи ҫитӑнӗвӗсем ҫинчен те докладсемпе 
лекцисем чылай ирттертӗмӗр.

Паллах, Тӑван ҫӗршывра пулса иртекен ӗҫсем, тӗнче- 
ри лару-тӑру ҫинчен те лекцисем вулама манман. Китай 
халӑх республики, Европӑри демократиллӗ халӑх респуб- 
ликисем, Азири халӑхсем ирӗклӗхпе никама пӑхӑнман- 
лӑхшӑн кӗрешни, уйрӑмах Корейӑри ӗҫсем ҫинчен халӑха 
лекцисемпе докладсем урлӑ ӑнлантарса парассине лек
торсен группи хӑйӗн тивӗҫӗ тесе шутланӑ тата шут- 
латъ те. Медицина ыйтӑвӗсемпе районти болвницӑри тата 
участокри врач тӑтӑшах лекцисем вуласа параҫҫӗ. Вете- 
ринари тата зоотехника ыйтӑвӗсемпе лекцисене Зайцев 
ветеринар тата районта ӗҫлекен специалистсем вулаҫҫӗ. 
Пирӗн яла районтан тата республика центрӗнчен те лек
ци вулама килеҫҫӗ.

Тырпул пухса кӗртме тытӑнсан, эпир хамӑр ӗҫе уй- 
хирте, итемре туса пытӑмӑр, паллах, ҫак хӗрӳ вӑхӑтра 
эпир вӑрӑм докладсемпе пысӑк ыйтуллӑ лекцисем ирттер- 
мен. Ун чухне эпир 20—30 минута пыракан калаҫусем 
ирттернӗ.

Пирӗн лекторсен докладсемпе калаҫусене клубра, уй- 
хирте кӑна мар, радио тарах та ирттереҫҫӗ.

Анчах пирӗн ӗҫре пурте лайӑх пулса пыратъ теме 
ҫук-ха. Эпир халиччен хӑш-пӗр лекцисен пахалӑхӗ ҫине 
тивӗҫлӗ пек ҫаврӑнса пӑхман. Малашне, лекцисен паха- 
лӑхме устерес шутпа, лекторсене хӑйсен лекцийӗсен 
текстне ҫырса хатӗрлеме хушатпӑр, ун хыҫҫӑн лекци 
текстне хамӑр группӑра сӳтсе-явмалла тӑватпӑр. Пӗр 
лекцие те текстне пӑхса тухмасӑр вулама ирӗк памаст- 
пӑр.

Пирӗн лекторсен группине колхозсен правленийӗсем, 
ял Совечӗ тата колхозри пуҫламӑш парторганизаци кул- 
ленех ӗҫре пулӑшса пыраҫҫӗ. Кварталта мӗнле лекцисем 
ирттермелли ҫинчен план тӑватпӑр, ӑна активна сӳтсе 
явнӑ хыҫҫӑн парторганизацинче пӑхса тухса ҫирӗплетет- 
пӗр, ҫакӑн хыҫҫӑн плана ял тата колхоз клубӗсене па- 
ратпӑр. Организациллӗ ыйтусене пурне те клубсен заве- 
дующийӗсем туса ирттереҫҫӗ.

Кулленхи ӗҫре пире райсовет исполкомӗн кулътурӑпа 
ҫутӗҫ пайӗ те яланах пулӑшатв. Лекцисен тематикине, 
уйрӑм консулътацисемпе методикӑллӑ кӑтартусем ярса 
паратъ.

Лекцисемпе докладсем, агитаци ӗҫне кӑтартуллӑ ирт- 
терме ялта ҫав тери пысӑк, вӗҫӗ-хӗррисӗр анлӑ майсем 
пур.

Лектор вӑл—Ленин—Сталин партийӗ умӗнче ответлӑ 
ҫын. Колхозниксен анлӑ массине коммунистла воспитани 
парас, парти идейине пурнӑҫа кӗртес, ӑна массӑсен ӑс- 
тӑнне кӗртес тесен, лекторӑн хӑйӗн нумай пӗлмелле, кул
лен вӗренмелле, парти идейине ӗҫ ҫыннисем патне ҫите- 
рессишӗн пӗтӗм вӑйран тӑрӑшмалла.

Лектор ӗҫӗ — ответлӑ, пысӑк та хисеплӗ ӗҫ. Ҫак ӗҫе 
эпир пӗтӗм вӑйпа тӑрӑшса тата чунтан-чӗререн юратса 
туса пыратпӑр.

А. МЯСНИКОВА, 
лекторсен группин руководителе.



ЯЛТИ ЙЕРКЕЛЕХ КУЛЬТУРӐРАН КИЛЕТ

Чупай ял Советне «Дружба» тата «Заря» колхозсем 
кӗреҫҫӗ. Вӗсем тӗреклӗ тата районта малта пыракан 
колхозсем. Вӑйлӑ тырпул туса илес тата вылвӑх-чӗрлӗх 
ӗрчетес енӗпе те вӗсем малти ретре пыраҫҫӗ. Ял Совет 
территорийӗнче икӗ электростанци, икӗ тимӗрҫ лаҫҫи, 
акушер пункчӗпе трахома пункчӗ, Паттире пуҫламӑш 
шкул, Чупайра ҫичӗ ҫул вӗренмелли шкул, ял клубӗ тата 
колхоз клубӗ пур, радиоузелпа телефон станцийӗ ӗҫлеҫ
ҫӗ. «Заря» колхозра кирпӗч производств!!, «Дружба» 
колхозра 3 автомашина, гараж, механизациленӗ зерно
сушилка, витнӗ итемсем пур.

Ял Совечӗ хӑйӗн территорийӗнче йӗркелӗхпе типтер- 
лӗх тӑвассишӗн кӗрешет. Мӗнле майпа пурнӑҫласа пы- 
ратпӑр-ха эпир ҫак ӗҫе? Ял Совечӗ хӑйӗн пӗтӗм ӗҫне ӗҫ 
ҫынни депутачӗсемпе ялти актив урлӑ колхозниксене 
вӑрҫӑ хыҫҫӑнхи сталинла пилӗк ҫуллӑх плана пурнӑҫлас 
еҫе мобилизацилет. Пилӗк ҫуллӑх плана пурнӑҫлассишӗн 
мӗнле кӗрешмеллине пирӗн депутатсем ӗҫпе кӑтартса па
чӗҫ. Ял Совечӗн депутачӗ К. Н. Николаев юлташ вӑйлӑ 
тырпулшӑн тивӗҫлипе кӗрешсе Социализмла Еҫ Геройӗн 
ятне илчӗ, 5 депутат Ленин орденӗ, пӗр депутат Еҫлӗх 
Хӗрлӗ Ялав орденӗ, пӗр депутат «Еҫри хастарлӑхшӑн» 
медалв илме тивӗҫлӗ пулчӗҫ. Еҫри ҫитӗнӳсемшӗн икӗ де
путата Чӑваш АССР Верховнӑй Совет Президиумӗ Хисеп 
грамоти парса паградӑларӗ.

Пирӗн ял Совечӗ ҫумӗнче яланхи комиссисем 4 ӗҫлеҫ
ҫӗ. Ял хуҫалӑх комиссине С. И. Галкин юлташ председа
тели пулса ертсе пыратв. Комисси членӗсем ял хуҫалӑ- 
хӗнчи пӗр-пӗр ӗҫ мӗнле пулса пынине тӗрӗслеҫҫӗ кӑна 
мар, тата колхозниксем хушшинче лекцисемпе доклад
сем тата калаҫусем те ирттереҫҫӗ. Ял хуҫалӑх комисси - 
йен членӗсем тырпул пухса кӗртнин пахалӑхне тӗрӗслеҫ
ҫӗ, колхозниксене государство умӗнчи обязателвсгвӑсене 
зӑхӑтра пурнӑҫлас ӗҫе мобилизацилеҫҫӗ.

Чупай ял Совечӗн председателе
Семен Венедиктович Венедиктов.

Ял Совечӗ ҫумӗнче ҫул-йӗр тата благоустройство ко- 
миссийӗ ӗҫлет. Ҫак комиссие ял Совечӗн депутачӗ, вӑйлӑ 
тырпул туса илнӗшӗн Ленин орденӗ илнӗ’И. Г. Григорвев 
юлташ ертсе пыратъ. Комисси членӗсем тата унӑн пред- 
седателӗ — ялти паллӑ лекторсемпе докладчиксем. Вӗсем 
час-часах колхозлӑ ялӑн кулвтури мӗнле пулмалли ҫин
чен халӑх хушшинче докладсемпе калаҫусем ирттереҫҫӗ; 
колхозлӑ яла кулвтурӑллӑ тата илемлӗ тӑвассишӗн кӗре- 
шеҫҫӗ. Кӑҫал комисси пуҫарнипе Чупайра пушар деповӗ 
туса пӗтеретпӗр. 10 вырӑнта пӗве тунӑ, ҫӗнӗрен 11 ҫӑл 
алтнӑ, кӗперсене, ял Совечӗн территорийӗнчи ҫулсене 
юсанӑ е ҫӗнӗрен тунӑ, ялта 600 метр тӑршшӗ тротуар 
сарнӑ. Уй-хирпе итемри тырпула, колхоз ҫурт-йӗрӗсене 
сыхлас ӗҫе лайӑх йӗркеленӗ. Урамсене йывӑҫ лартас, сад 
тӑвас тӗлӗшпе те пысӑк ӗҫсем тунӑ. Ялта халӗ йӗркелӗх 
тӑвас, вут-кӑвартан сыхланас тӗлӗшпе тивӗҫлӗ мерӑсем 
йышӑнтӑмӑр: тапак туртакансем валли урамра уйрӑм 
вырӑнсем пур, колхозниксен ҫурчӗсем, обществӑллӑ ҫурт- 
йӗрсемпе предприятисем умӗнче каткапа шыв лартнӑ, 
вут-кӑварпа кӗрешмелли инвентарвсем ҫакӑнса тӑраҫҫӗ.

Кулыурӑпа ҫутӗҫ комиссине М. Д. Дмитриева юлташ 
ертсе пыратв. Ку комисси клубсене, шкулсене, медицина 
учрежденийӗсе1не йӗркеллӗ ӗҫлеттерме тӑрӑшатЬ. «Ялти 
лайӑх ӗҫлекен вулав ҫурчӗ, библиотека, клуб—кашни Со- 
ветӑн чыслӑ тивӗҫӗ пулмалла», тенӗ М. И. Калинин. 
Ҫакна эпир яланах асра тытатпӑр. Ялти клубӑн ӗҫ план- 
не пӑхса тухса ҫирӗплететпӗр. Паллах, колхозниксен 
кулвтури ялти клуб ӗҫӗнчен те нумай килет. 4—5 ҫул 
каялла ял Совечӗн хулиганла ӗҫсем тӑвакансене хирӗҫ 
нумай ӗҫлеме тиветчӗ. Халӗ ун пек киревсӗр тӗслӗхсем 
пӗтрӗҫ. Ҫамрӑксем те, ваттисем те клуба лекцисемпе док
ладсем итлеме час-часах пухӑнаҫҫӗ, постановкӑсемпе 
концертсем итлеме пыраҫҫӗ, шахматла, шашкӑлла, бил- 
лиардла выляҫҫӗ, спорт ӑмӑртӑвӗсем ирттереҫҫӗ.

Кӗскен каласан, ял Советӗнчи колхозниксем пуша 
вӑхӑта клубра кулвтурӑллӑ канса ирттереҫҫӗ. Клуб 22 
тӗслӗ хаҫатсемпе журналсем илсе тӑратв. Библиотекӑра 
1000 кӗнеке вггла шутланатв. Мӗн ҫинчен вулас тетӗн— 
ҫавна вулама пулатв. Клубрах радиола телефон пур. 
Кун сиктерсе кино куратпӑр. Халӗ ялти клуб библиоте- 
кинчен кӗнеке илсе вуламан пӗр колхозник та ҫук. Ҫак
на шута илсе, колхозсем пирӗн клуб валли 5 пин тенкӗ- 
лӗх ҫӗнӗрент кӗнеке илме йышӑнчӗҫ. Клуб ҫумӗнче лек
торсен группи пур. Вӑл ялти интеллигенцие, вӑйлӑ тыр
пул мастерӗсене пӗрлештерсе тӑратв. Эпир лекцисемпе 
докладсене"клубра ирттернисӗр пуҫне, радио тӑрӑх та, 
колхозниксем ӗҫленӗ вырӑнта та вуласа паратпӑр (кашни 
колхозник ҫуртӗнчех радио пур). Колхозра ӗҫсем мӗнле 
пулса пынине тӑтӑшах радио тӑрӑх пӗлтеретпӗр, хӑш-пӗр 
кахалсене е ӗҫе ҫиелтен тӑвакансене питлетпӗр.

Халӗ эпир шкулсене, клуба, медицина учрежденийӗсе- 
не юсаса пӗтертӗмӗр, вӗсем валли ҫителӗклӗ таран вутӑ 
хатӗрлерӗмӗр. Ҫак учрежденисем кӗркуннехи тата хӗл- 
лехи вӑхӑтра ӗҫлеме хатӗрленсе ҫитрӗҫ.

Ҫапла вара колхозниксене пуян та кулвтурӑллӑ пурӑ- 
накан тӑвас задачӑна эпир ӑнӑҫла пурнӑҫласа пыратпӑр.

С. ВЕНЕДИКТОВ, 
Чупай ял Совечӗн председателе.



ВӐЙЛӐ ТЫРПУЛШАН КӖРЕШЕТПЕР

Эпӗ 4 ҫул ӗнтӗ «Дружба» колхозӑн 2-мӗш уй-хир бри- 
гадине ертсе пыратӑп. К'ӑҫал манӑн бригада 37 гектар 
ҫинчи ыраша кӗске вӑхӑтра тата пӗр тӑккаламасӑр пухса 
кӗртрӗ. Ыраша МСА—1100 маркӑллӑ молотилкӑпа ҫапса 
тирпейлеремӗр, государствӑна тырӑ парса татрӑмӑр, 40 
гектар ҫинчи ҫурхи тырӑсене пӗр тӑккаламасӑр пухса 
кӗртрӗмӗр. Еҫ ӑнӑҫлӑ пыратъ. Кулленхи ӗҫ нормине тул- 
гарайман е тӑккаласа ӗҫлекен колхозник манӑн бригади
ра пӗр ҫын та ҫук. Манӑн бригада, тӗштырӑсемсӗр пуҫне, 
15 гектар вӑрлӑхлӑх клевер, 20 гектар люцерна, 5 гектар 
ҫӗрулмипе пахча ҫимӗҫӗ пухса кӗртрӗ.

Иртнӗ ҫул вӑйлӑ тырпул туса илнӗшӗн манӑн бригада 
членӗ В. А. Сидорова юлташ Ленин орденӗ тата 4 ҫын 
«Еҫри хастарлӑхшӑн» медалв илме тивӗҫлӗ пулчӗҫ. Кӑҫал 

орденсемпе медалвсем илекенсен шучӗ В1тларах пуласса 
шанса ӗҫлетпӗр. Пирӗн ҫӗршыври ӗҫ ҫынни хӑй ирӗклӗ 
ҫын пулнине пӗлет, вӑл общественнӑй деятели пулса тӑ- 
ратв. «Вӑл лайӑх ӗҫлет пулсан, обществӑна мӗн пама 
пултарнине паратв пулсан — вӑл ӗҫ геройӗ, вӑл мухтав- 
па чапа тухнӑ ҫын пулса тӑратв», тесе вӗрентет пире 
ҫулпуҫӑмӑр аслӑ Сталин чолташ. Ҫак сӑмахсем пире хав- 
халантараҫҫӗ, ӗҫре ҫӗнӗ ҫитӗнӳсем тума вӑй параҫҫӗ.

Эпир хамӑрӑн бригадӑра Социализмла Еҫ Геройӗсем 
К. Н. Николаевпа В. С. Григорвева юлташсем тата ытти 
вӑйлӑ тырпул маҫтерӗсем хӑйсем мӗнле майпа вӑйлӑ 
тырпул туса илни ҫинчен каласа панике тимлӗн итлет- 
пӗр. Вӗсем пек ӗҫлеме пултаратпӑр-и эпир?—Пултарат- 
пӑр, тата ӗҫлемелле те,'—теҫҫӗ манӑн бригада членӗсем.

Хамӑн бригадӑра эпӗ политикӑллӑ-массӑллӑ тата кулв- 
турӑллӑ ӗҫе те пикенсех туса пыратӑп. М. А. Кузнецова 
агитатор тата клуб заведующийӗ Н. И. Иванов калаҫу- 
сем ирттереҫҫӗ, «боевой листоксем» кӑлараҫҫӗ. Лайӑх ӗҫ- 
лекенсене Хисеп хӑми ҫине ҫыратпӑр. Каннӑ вӑхӑтра кӗ- 
неке-хаҫат вулатпӑр, докладсемпе лекцисем итлетпӗр. 

Политинформаци вӑхӑтӗнче Халӗ колхозниксем уйрӑмахг 
Корейӑри лару-тӑрупа интересленеҫҫӗ. Америка агрессо- 
рӗсем ирӗке юратакан тата ӗҫчен Корея халӑхне тапӑннн 
пире чумтан-чӗререн тарӑхтаратн. Хамӑрӑн Тӑван ҫӗршыв 
миршӗн паттӑррӑн кӗрешнӗшӗн эпир савӑнатпӑр, хамӑр 
ҫӗршыв тӗрекне ҫирӗплетессишӗн кунне-ҫӗрне пӗлмесӗр
ӗҫлетпӗр. •

Н. СИДОРОВ,
«Дружба» колхозри 2-мӗш уй-хмр

- -
бригадин бригадир?..



КЛУБ — КУЛЬТУРӐЛЛӐ ЦЕНТР

Совет Ҫарӗнчен таврӑнсан, 1948 ҫулта, мана клуб за- 
ведующийӗ пулса ӗҫлеме уйӑрса лартрӗҫ, ял Советӗнче 
клуб мӗнле ӗҫсем туса пымалли ҫинчен каласа пачӗҫ.

Малтанлӑха ҫак ӗҫ маншӑн питӗ йывӑр пек туйӑнчӗ. 
Анчах колхоз председателӗ И. Г. Григориев юлташ тата 
ялти актив мана яланах пулӑшса пыма пулни хавхалан- 
тарчӗ. Парти организацийӗн секретарӗ В. Т. Тимофеев 
юлташ ӗҫ планӗ тума пулӑшрӗ, вӑл плана ял Советӗнче 
сӳтсе явнӑ хыҫҫӑн ҫирӗплетрӗҫ. . •

Пирӗн чи паха ӗҫсенчен пӗри вӑл — парти организаци- 
йӗпе ял Советне ӗҫ ҫыннисене коммунистла воспитани 
парас ӗҫре пулӑшса пырасси тата колхозниксене хуҫа- 
лӑхпа политикӑллӑ задачӑсене пурнӑҫлама мобилизацилес 
ӗҫре куллен пулӑшасси пулса тӑратъ. Партипе комсомол, 
ял Совечӗпе колхоз правленийӗ тата шкулта, медпунктра 
ӗҫлекенсем план тӑрӑх пӑхнӑ мероприятисене пурнӑҫлама 
яланах пулӑшса пыраҫҫӗ.

Пирӗн клуб ҫумӗнче лекторсен группи ӗҫлет, унта 
20 лектор тӑратъ. Лекторсен группи эрнере пӗрре-иккӗрен 
кая мар ял клубӗнче тата «Заря» колхоз клубӗнче е кол
хозниксем ӗҫленӗ ҫӗрте лекцисемпе докладсем туса па
раты Кунсӑр пуҫне, эпир хӑш чухне радио тӑрӑх та лек
цисем вулатпӑр. Пирӗн лекцисем тӗрлӗ ыйтусемпе пулса 
иртеҫҫӗ, мӗншӗн тесен колхозниксен кулътурӑллӑ ӳсӗмӗ 
пысӑк. Эпир ял хуҫалӑх ыйтӑвӗсемпе тэта наукӑпа ҫутӗҫ 
ыйтӑвӗсемпе лекцисем ытларах ирттеретпӗр.

Лекцисемпе докладсем ӑнӑҫлӑ иртчӗр тесе, эпӗ хамӑн 
ӗҫе ҫапла тӑватӑп: чи малтанах, мӗнле лекцисемпе док
ладсене хӑҫан ирттермеллине кӑтартса ҫырнӑ плана ялти 
клуба, колхоз правленине, ял Совечӗн канцелярине ку- 
рӑнмалла вырӑна ҫакса хуратӑп. Лекци е доклад пулас 
умӗн пӗр кун маларах урама, пӗлтерӳ'сем ҫыпӑҫтарма 
тунӑ уйрӑм хӑма ҫине, лекци мӗнле темӑпа пулмаллине, 
ӑна кам вуланине тата ӑҫта, хӑҫан пухӑнмаллине кӑтарт-

Чупай ял клубӗн заведующийӗ 
Николай Иванович Иванов.

са пӗлтерӳ ҫырса хуратӑп. Пирӗн ялта кашни ҫуртах 
радио кӗртнӗ, колхозӑн радиоузел пур. Радио тӑрӑх пӗл- 
терӳ'сем пама уйрӑм вӑхӑт уйӑрнӑ. Ҫак вӑхӑтра вара пи
рӗн ятарласа уйӑрнӑ ҫын — диктор — лекцие хӑш вӑхӑтра 
тата ӑҫта пухӑнмалли ҫинчен пӗлтерет. Лекци пулса ирт- 
мелли вырӑна, лектора кирлӗ нагляднӑй пособисене (кар- 
тӑсем, алЬбомсем, диаграммӑсем, ҫырса кӑтартмалли хӑ- 
ма) хам тупса хатӗрлетӗп. Колхозниксем лекци итлеме 
яланах вӑхӑтра, пӗр харӑс пухӑнаҫҫӗ.

Лекцисемпе докладсем ирттернисӗр пуҫне, эпир ял 
клубӗнче ытти мероприятисене те анлӑн туса пыратпӑр. 
Сӑмахран, пирӗн хор, драма, физкулътурӑпа спорт, лите
ратура кружокӗсем лайӑх ӗҫлеҫҫӗ. Час-часах эпир лек
ци е доклад хыҫҫӑн пӗр актлӑ пвеса е пысӑках мар 
концерт паратпӑр, хӑш чухне колхозри физкулвтурниксен 
выступленийӗсене организацилетпӗр. Паллах, ҫуллахи 
хӗрӳ ӗҫ вӑхӑтӗнче лекци е доклад хыҫҫӑн постановкӑсем- 
пе концертсем памастпӑр, ун пек эпир хӗллепе кӗркунне 
кӑна тӑватпӑр. Колхозниксем хирте ӗҫленӗ вӑхӑтра пы
сӑках мар докладсемпе лекцисем кӑна ирттеретпӗр.

Кӑҫал пирӗн клубра 40 хутчен кино пулса нртрӗ. Вӑл 
картинӑсене 5317 ҫын курнӑ. Кино умӗнхи калаҫура час- 
часах филъм содержаний!? ҫинчен каласа паратпӑр. Ял 
хуҫалӑхӗ ҫинчен е мичуринла агробиологипе ҫыхӑнса тӑ- 
ракан филъм лулсан, филъм ҫинчен ӑнлантарса доклад 
туса паратпӑр. Ку вара филъма тӗплӗн ӑнланма май 
паратъ е филъм доклада тарӑнрах ӑнлантаратъ.

Лекторсемсӗр пуҫне, клуб ӗҫне беседчиксем, агита- 
торсем, «боевой листок» редакторӗсем хутшӑнаҫҫӗ. Вӗ- 
сен шучӗ 70 ҫынна ҫитет. Беседчиксемпе агитаторсене 
эпир бригадӑсем, вылъӑх-чӗрлӗх фермисем, техникӑлла 
кулътурӑсене пӑхса ҫитӗнтерекенсен звенисем-ҫумне ҫи- 
рӗплетнӗ. Вӗсем кашни кунах политинформаци ирттереҫ
ҫӗ, хаҫат ҫинчи статъясене вуласа параҫҫӗ. Кашни брига- 
дӑрах мӗнле ӗҫленине кӑтартакан тата Хисеп хӑмисем 
тунӑ. Унта эпир чи лайӑх стахановецсене ҫыратпӑр, икӗ 
кунта пӗрре «боевой листок» тухса тӑратъ.

Халӗ клуб тата унӑн активӗ вӑхӑтра тырпул пухса 
кӗртес, государствӑна ял хуҫалӑх продукчӗсемпе вылъӑх- 
чӗрлӗх продукчӗсем вӑхӑтра парса татас ӗҫе колхозник- 
сене мобилизацилес тӗлӗшпе ӗҫлет. Клуб активне уй-хир 
бригадисенче, авӑн ҫапакан тата транспорт бригадисенче 
кулътурӑпа ҫутӗҫ ӗҫне туса пыма уйӑртӑмӑр; вӗсем унта 
агитаципе массӑллӑ ӗҫе кӑна мар, производствӑри ӗҫе те 
хутшӑнса, пример кӑтартса ӗҫлеҫҫӗ.

Н. ИВАНОВ,
1 Чупай ял клубӗн заведующийӗ.



ВӐЙЛӐ ТЫРПУЛ МАСТЕРЕСЕН ЕҪРИ ОПЫТНЕ ' 
ВЕРЕНЕТПЕР

Пирӗн «Заря» колхоз республикӑра малта пыракан 
«Дружба» колхозпа юнашар. Астӑватӑп, 7—8 ҫул каял- 
ла «Дружба» колхоз ял хуҫалӑх ӗҫӗсене кая юлса туса 
пыракансенчен пӗриччӗ. «Дружба» колхоз аталанӑвне, 
вӑл ҫулран ҫул тӗрекленсе, пуянланса пынине эпӗ яланах 
•сӑнаса пытӑм. Мӗнре-ха «Дружба» колхозӑн ҫитӗнӗвӗ? 
Ман шутпа, ҫак колхозӑн ҫитӗнӗвӗ вӑл — Ял хуҫалӑх ар- 
телӗн уставне пӗр пӑркаланмасӑр пурнӑҫласа пынинче, 
ял хуҫалӑх наукин ҫитӗнӗвӗсене практикӑра, колхоз ӗҫӗн- 
че пурнӑҫласа пыма пӗлнинче. «Дружба» колхоз предсе- 
дателӗ И. Г. Григориев юлташ хӑй тавра актива пӗтӗҫ- 
терме, актив урлӑ вара мӗнпур колхозниксене умра тӑ
ракан задачӑсене пурнӑҫлас ӗҫе мобилизацилеме пӗлет.

«Дружба» колхозӑн тепӗр уйрӑмлӑхӗ вӑл'—полити- 
кӑллӑ-массӑллӑ тата кулитурӑллӑ ӗҫе кашни кун туса пы
нинче. Кунта ял клубӗ нихҫан та пушӑ мар: клубра эр- 
нере пӗрререн кая мар лекцисем вулаҫҫӗ, спектакли, 
кино, концерт кӑтартаҫҫӗ тата ытти массӑллӑ-кулитурӑл- 
лӑ ӗҫе планпа туса пыраҫҫӗ. Клуб ҫумӗнче ялан ӗҫлекен 
лекторсен группи пур. Ку группӑра эпӗ хам та тӑратӑп. 
Ҫавӑн пекех пирӗн ялти учителисем А. И. Иванов, 
А. Ф. Аристовская, ветеринар Н. В. Зайцев юлташсем те 
лскторсем пулса ӗҫлеҫҫӗ.

«Дружба» колхозӑн ӗҫӗ пирӗншӗн те лайӑх пример 
пулса тӑратЬ. Мана «Заря» Колхоз председателине суй- 
ланӑ хыҫҫӑн, эпӗ хам умма «Дружба» колхоз председа- 
телӗ И. Г. Григориев юлташ пек ӗҫлес задача лартрӑм. 
Тӳрех калас пулати, пирӗн «Заря» колхоз та юлса пыра
кан колхозсен шутӗнче мар. Чӑн та, тырпул тухӑҫӗ енчен 
эпир вӗсене ҫитейместпӗр-ха. Анчах эпир те чылай 
пысӑк ҫитӗнӳсем турӑмӑр. Ял хӳҫалӑх ӗҫӗсене вӑхӑтра 
тата лайӑх пахалӑхпа туса пыратпӑр, государство умӗн- 
чи обязателиствӑсене срокчен пурнӑҫлатпӑр. Иртнӗ ҫул

Чупай ял Советне кӗрекен 
„Заря“ колхоз председателе 

Семен Иванович Галкин.

Уставпа пӑхнӑ фондсене тунӑ хыҫҫӑн колхозниксене каш
ни ӗҫкунӗ пуҫне 3 килограма яхӑн тӗштырӑ валеҫсе па- 
тӑмӑр. Вӑйлӑ тырпул туса илнӗшӗн 5 колхозник прави- 
телъство наградине илме тивӗҫлӗ пулчӗҫ. Кӑҫал та пирӗн 
колхозӑн тырпул тухӑҫлӑхӗ иртнӗ ҫулхинчен кая мар. 
Тырпул пухса кӗртес тата государствӑна тырӑ парас ӗҫе 
вӑхӑтра, лайӑх пахалӑхпа пурнӑҫларӑмӑр.

«Заря» колхоз вылвӑх-чӗрлӗх ӗрчетес тӗлӗшпе мух- 
танма пултаратъ. Общество вылъӑх-чӗрлӗхне ӗрчетмелли 
виҫӗ ҫуллӑх плана пирӗн колхоз срокчен ирттерсе пур- 
иӑҫларӗ. Акӑ тӗслӗхсем: ӗне вылвӑх ӗрчетмелли плана 
119 процент, сурӑхсем ӗрчетмелли плана 122 процент, 
сыснасем ӗрчетмелли плана 104 процент, кайӑк-кӗшӗк 
ӗрчетмелли плана 109 процент, лаша ӗрчетмелли плана 
100 процент тултартӑмӑр.

Государствӑна вылвӑх-чӗрлӗх продукчӗсем памалли 
ҫулталӑкри плана та эпир срокчен тултартӑмӑр. Юлашки 

уйӑхра кӑна колхоз вылъӑх-чӗрлӗхпе унӑн продукчӗсешз 
сутса 11431 тенкӗ тупӑш илчӗ.

Вылъӑх-чӗрлӗх ӗрчетесси вӑл вылъӑх апачӗ ҫителӗклӗ 
хатӗрленинчен тата вылъӑх-чӗрлӗхе хӗлле усрама вите- 
семпе ферма ҫурт-йӗрсене вӑхӑтра юсаса йӗркеленинчен 
нумай килет. Нумай ҫул ӳсекен курӑксем тата пахча ҫи- 
мӗҫӗ акмалли плана ирттерсе тултартӑмӑр. Утӑ, утӑлӑх. 
викӑпа сӗлӗ акса вӗсене вӑхӑтра тата лайӑх пухса тир- 
пейлерӗмӗр. Вылъӑх апачӗ валли 730 лав милӗк, 31 лав 
вӗлтӗренпе армути пухса типӗтсе хутӑмӑр. Силос хыв- 
малли плана тултартӑмӑр.

Вылъӑх-чӗрлӗх ӗрчетес ӗҫри ҫитӗнӳсем пирӗн мӗнрен 
килеҫҫӗ-ха? Фермӑсенче опытлӑ, хӑйсен ӗҫне лайӑх пӗле- 
кен тата ӗҫе юратакан ҫынсем ӗҫлеҫҫӗ. Иртнӗ хӗлле вӗ
сем зоотехника кружокӗнче вӗренчӗҫ. Унсӑр пуҫне, эпир 
хамӑр колхоз клубӗнче эрнере пӗрререн кая мар лекци- 
семпе докладсем ирттеретпӗр. Иртнӗ ултӑ уйӑх хушшин
че эпир политика, ял хуҫалӑхӗ тата наука ыйтӑвӗсемпе 
пурӗ 20 лекципе доклад ирттертӗмӗр.

Калас пулатъ, апла пулсан та лекцисемпе докладсем 
ирттерес тӗлӗшпе пирӗн колхозра ӗҫ кирлӗ пек пулса пы- 
ратъ теме пултараймастпӑр-ха. Сӑмахран, естественно- 
научнӑй тата тӗне хирӗҫ темӑсемпе пирӗн лекцисем ҫите- 
лӗксӗр пулса иртеҫҫӗ. Унсӑр пуҫне, ял хуҫалӑх пӗлӗвӗсене 
сарае тӗлӗшпе эпир цикллӑ лекцисем ирттермен. Ҫапла 
вара колхозниксем тулли ял хуҫалӑх пӗлӗвӗсене илме 
пултарайман. Ҫак ҫитменлӗхсене эпир хамӑр та пӗлетпӗр, 
малашнехи ӗҫре вӗсене пӗтерме тӑрӑшатпӑр.

Лекцилле пропаганда ӗҫне йӗркеллӗ, план тӑрӑх туса 
пырас тесе, эпир колхоз клубне юсарӑмӑр, хӗле валли 
вутӑ ҫителӗклӗ хатӗрлерӗмӗр. Колхоз клубӗнче заведую- 
щи пулса ӗҫлеме пултаруллӑ колхозника, вӑтам шкултан 
вӗренсе тухнӑ Теплов юлташа уйӑртӑмӑр. Вӑл колхоз 
производствинче ӗҫленипе пӗрлех кулътурӑллӑ-массӑллӑ 
ӗҫе те туса пыратъ.

Колхоз клубӗнчи ӗҫе йӗркелесе пынӑшӑн, колхозник
сен пухӑвӗ йышӑннӑ тӑрӑх, Теплов юлташа уйӑха 10 ӗ'Ҫ- 
кунӗ паратпӑр.

С. ГАЛКИН,
Чупай ял Советӗнчи 

<3аря» колхоз председателе.



_ ПИРӖН ХИСЕПЛӖ ТИВӖҪ '

Чупай ял клубе ҫумӗнче ялти лекторсен группине ор- 
ганизацилесен, эпӗ савӑнсах группа членне кӗтӗм. Манпа 
пӗрлех лекторсен группине ял хуҫалӑх ӗҫӗпе политикана 
лайӑх пӗлекен «Заря» колхоз председателыне С. И. Гал
кина, колхозри ветеринара Н. В. Зайцева тата пирӗн ял
ти шкул учителЬне А. И. Иванова илчӗҫ. Лекторсен 
группи план туса пире те уйрӑм заданисем пачӗ. Эпир 
халӑх хушшинче лекцисемпе докладсем тӑвас ӗҫе чунтан- 
чӗререн савӑнса тытӑнтӑмӑр. Чӑн та, лекцисемпе доклад
сем урлӑ колхозниксен пӗлӗвне ӳстерес, вӗсене тӗнчери ла- 
ру-тӑру ҫинчен, пирӗн аслӑ Тӑван ҫӗршывра пулса иртнӗ та
та халӗ пулса иртекен ӗҫсем ҫинчен ӑнлантарса парас ӗҫрен 
хисеплӗ ӗҫ тата мӗн пур-ха? Эпир, Патти ялӗнчи лектор- 
сем, ҫакна яланах асра тытса ӗҫлетпӗр. Лекцисемпе док- 
ладсем план тӑрӑх вӑхӑтра пулса пыччӑр тесен, колхоз- 
никсене пухӑнмалли вырӑн кӑмӑллӑ, хӗллехи вӑхӑтра ӑшӑ 
та ҫутӑ пулмалла. Ҫак условисене «Заря» колхоз членӗ- 
сем пире пурне те туса параҫҫӗ.

Иртнӗ ултӑ уйӑх хушшинче эпир пурӗ 20 лекци вула- 
са патӑмӑр. Вӑл шута обществӑллӑ-политикӑллӑ, ял ху
ҫалӑх, наука ыйтӑвӗсемпе вуланӑ лекцисем кӗреҫҫӗ. Сӑ- 
махран, лектор А. И. Иванов юлташ, И. В. Мичурин — 
ҫутҫанталӑка улӑштарса ҫӗнетекен ҫын, пӗтӗм тӗнчери ӗҫ 
ҫыннисен ҫулпуҫӗ И. В. Сталин 70 ҫул тултарни, тӗн
чери лару-тӑру ҫинчен, В. И. Ленин — болыпевиксен Пар
тине тата Совет государствине тӑваканӗ тата ытти темӑ- 
семпе те, пурӗ 6 лекци, вуларӗ; лектор С. И. Галкин юл
таш иртнӗ ултӑ уйӑх хушшинче И. В. Сталин — болыпе
виксен партине тӑваканӗ тата ертсе пыраканӗ, Чӑваш 
республики 30 ҫул хушшинче хуҫалӑхпа кулътура тӗлӗш
пе тунӑ ҫитӗнӳсем, ҫуркунне колхозра тумалли агротех- 
никӑлла мероприятисем тата вӗсене пурнӑҫласси, ҫутҫан- 
талӑка улӑштарса ҫӗнетмелли сталинла план; СССР Ми- 
нистрӗсен Совечӗпе ВКП(б) ЦентралЬнӑй Комитечӗ тыр-

Лектор Александра Флегонтовна
Аристовская

пула пухса кӗртесси тата ял хуҫалӑх продукчӗсеме ха- 
тӗрлесси ҫинчен йышӑннӑ постановлени тата ытти темӑ
семпе те вуларӗ. Эпӗ хам та 5 лекци вуларӑм.

Чупайри лекторсен группи пирӗн колхоза ытти лектор- 
сене те яратъ. Кунсӑр пуҫне, докладсем тума ялти пулта- 
руллӑ ҫынсене хутшӑнтаратпӑр, вӗсене доклад тума мӗн
ле хатӗрленмеллине, ӑҫтан материалсем тупмаллине кӑ
тартса паратпӑр. Сӑмахран, СССР Верховнӑй Советне 
суйлама хатӗрленнӗ вӑхӑтра В. Я. Яковлевпа А. И. Теп- 
лов агитаторсем лайӑх ӗҫлерӗҫ, вӗсем суйлавҫӑсем хуш
шинче калаҫусем ирттерме тӗплӗн хатӗрленетчӗҫ, вӗсене 
килӗшӳллӗ тата ӑнланмалла ирттеретчӗҫ. Эпир вӗсене 
куллен пулӑшса пытӑмӑр. Вӗсем хӑйсем те тимлӗн вӗре- 
неҫҫӗ. Ҫавна май вӗсем усни те палӑратъ. Теплов юлташ 
халӗ пысӑках мар докладсене хатӗрленсе ирттерме пул- 
таратЬ. Кӑҫал вӑл пурӗ 3 доклад турӗ, Корейӑри ӗҫсем 
ҫинчен ӑнланмалла калаҫусем ирттерет, уйрӑмах унӑн 
докладне ҫамрӑксем юратса итлеҫҫӗ. Халӗ эпир ӑна кол
хоз клубӗн заведующийӗ пулма уйӑртӑмӑр.

Клубра та Теплов юлташ лайӑх ӗҫлет. Кӑҫал эпир 23 
хутчен ҫамрӑксен вечерне ирттертӗмӗр, Вечер умӗн яла
нах пысӑках мар докладсем е калаҫусем ирттеретпӗр. 
Малашне вечереем умӗн ҫакӑн пек темӑсемпе докладсем 
ирттерме шутлатпӑр: Демократиллӗ Китай халӑх респуб
лики, Корея тата унти ӗҫсем, Въетнам халӑхӗ ирӗклӗхшӗн 
кӗрешни, Малайӑри тата Бирмӑри ӗҫсем, уисӑр пуҫне, 
Волгари, Чехословаки, Полына, Венгри, Албани халӑх 
республикисен ҫитӗнӗвӗсем ҫинчен ӑнлантарса парасшӑн.

Лекцисемпе докладсене хатӗрленӗ чухне мӗнле мате- 
риалсемпе усӑ курасси, вӗсене мӗнле ирттересси ҫин
чен пӗр-пӗринпе канашлатпӑр.

Пирӗн клубра кӑҫал 28 хутчен кино кӑтартнӑ, кино 
умӗн те пысӑках мар докладсемпе калаҫусем ирттерет
пӗр. Клуб ҫумӗнче драма кружокӗ организацилерӗмӗр, 
вӑл кӑҫал 3 спектакли лартса пачӗ.

Халӗ пӗтӗм политикӑллӑ-массӑллӑ ӗҫе эпир колхозник
сем ӗҫленӗ ҫӗрте ирттеретпӗр. Нумаях пулмастъ авӑн 
ҫапнӑ ҫӗрте республикӑри лекци бюровӗн лекторӗ Ники
тин юлташ Корея тата унти ӗҫсем ҫинчен итемрех лекци 
вуласа пачӗ, лекцие колхозниксем пысӑк тимлӗхпе итле- 
рӗҫ.

Пирӗн колхозниксемпе колхозницӑсем Корейӑри лару- 
тӑру ҫинчен пӗлесшӗн. Халӗ пирӗн колхозниксем хуш
шинче 16 агитатор ӗҫлет. Колхозниксем вӗсенчен, чи мал
танах, Корея ҫинчен каласа пама ыйтаҫҫӗ.

Нумай ҫул хушши Япони пусмӑрӗ айӗнче асап курнӑ 
Корея халӑхне каллех Америка империалисчӗсем тапӑн- 
ни, мирлӗ хуласемпе ялсем ҫине Америка вӑрӑ-хурахӗсем 
бомбӑсем пӑрахни, айӑпсӑр мирлӗ халӑх нумай асап тӳс- 
ни пирӗн колхозниксене кӳрентерсе тарӑхтаратв.

— Эпир Америка агрессорӗсене халех Корейӑран 
тухса кайма ыйтатпӑр,—теҫҫӗ колхозниксем.

Колхозра халӗ тырпул пухса кӗртес тата государствӑ
на тырӑпа ытти ял хуҫалӑх продукчӗсем парас ӗҫ вӗҫлен- 
се пыратъ. Пирӗн колхозниксем кунӗн-ҫӗрӗн ывӑнма пӗл- 
месӗр ӗҫлеҫҫӗ.

•— Пирӗн пӗр тӗллев—тырпула тирпейлӗ пухса кӗрт- 
се, хамӑр ҫӗршыв вӑй-хӑватне тэтах та ытларах ҫирӗп- 
летесси,—теҫҫӗ колхозниксем.

А. АРИСТОВСКАЯ, 
Чӑваш АССР шкулӗсен тава 

тивӗҫлӗ учителЬници, орденоноска.



ПЕР ҪЕМЬЕРИ ЛЕКТОРСЕМ

Чупай ял Советне кӗрекен Патти ялӗнче Василий Ан
дреевич Зайцев ҫемйи пур. 1917 ҫулччен В. А. Зайцев 
ытла та чухан пурӑннине пула хут вӗренмен. Вӑл револю- 
циччен Мелекесре (халӗ Улвяновск облаҫне кӗрет) Ле
пешкин улпут патӗнче тарҫӑра пурӑннӑ. Октябрвти рево- 
люци тата граждан вӑрҫи ҫулӗсенче вӑл алла пӑшал 
тытса совет влаҫне хӳ'тӗленӗ. Революци хыҫҫӑн 10 ҫул 
иртсен, Василий Андреевич ликпункта ҫӳресе вулама- 
ҫырма вӗреннӗ, ялти активистсенчен пӗри пулса тӑнӑ.

1929 ҫулта Патти ялӗнчи «Заря» колхоз организаци- 
лекенсен шутӗнче Василий Андреевич та пулнӑ. Совет 
влаҫӗ вӑхӑтӗнче унӑн 4 ачи аслӑ тата вӑтам шкулсенчен 
вӗренсе тухнӑ. Аслӑ ывӑлӗ Николай Василвевич Зайцев 
15 ҫул ӗнтӗ колхозри ветеринари фелвдшерӗ пулса ӗҫлет. 
Аслӑ Отечественнӑй вӑрҫӑра та вӑл фелвдшер пулнӑ, 
нимӗҫ фашисчӗсене хирӗҫ паттӑррӑн кӗрешнӗшӗн прави- 
телЬство ӑна 7 хутчен орденсемпе медалвсем парса на- 
градӑланӑ. Аслӑ Отечественнӑй вӑрҫӑ совет халӑхӗ ҫӗн- 
тернипе вӗҫленнӗ хыҫҫӑн Николай Василвевич каллех 
тӑван колхоза таврӑннӑ та хӑйӗн ӗҫне тытӑннӑ. Халӗ вӑл 
ялти лекторсен группинчи хастарлӑ лекторсенчен пӗри.

Василий Андреевичӑн тепӗр ывӑлӗ — Михаил Василве
вич, Чӑвашсен педагогика институтӗнчен вӗренсе тухнӑ, 
халӗ ВКП(б) Муркаш райкомӗн секретарӗ пулса ӗҫлет. 
Унӑн та кӑкӑрӗ ҫинче орденпа медалвсем ялтӑраса тӑраҫ- 
ҫӗ. Михаил Василвевич халӑх хушшинче политикӑллӑ тата 
наукӑллӑ пӗлӳсене саракан паллӑ лектор шутланатв.

Яков Василвевич Василий Андреевичӑн виҫҫӗмӗш 
ывӑлӗ, Тутарсен педагогика институчӗн преподавателӗ, 
Аслӑ Отечественнӑй вӑрҫӑра вӑл тӑшмана хирӗҫ паттӑррӑн 
кӗрешнӗшӗн Хӗрлӗ Ҫӑлтӑр орденӗ, Хӗрлӗ Ялав орденӗ, 
Отечественнӑй вӑрҫӑ орденӗ тата 4 медалв илме тивӗҫ- 
лӗ пулнӑ.

Василий Андреевичам пӗр хӗр пулнӑ. Вӑл Вӑрмар ра
йонӗнчи Энӗшпуҫӗнчи 7 ҫул вӗренмелли шкулта учп- 
телЬница пулса ӗҫлет. Кунти вулав ҫурчӗн заведую- 
щийӗ Волков юлташ каласа панӑ тӑрӑх, Пелагея Василв- 
евна чи лайӑх лекторсенчен пӗри шутланатв.

Ҫапла ӗнтӗ, Сталинла Конституци панӑ тивӗҫпе усӑ 
курса, чухӑн хресчен ҫемйинче ҫуралса ӳснӗ ҫвшсем аслӑ 
шкулсенчен вӗренсе тухса, колхозниксене наука тата по
литика пӗлӗвӗсене вӗрентес тӗлӗшпе хастарлӑн ӗҫлеҫҫӗ.



ЧУПАЙСЕМ

Чупайри «Дружба» колхозӑн конюхсем канмалли ҫурт- 
ра хӗрӳллӗ калаҫу пыратъ. Калаҫӑва Совет Ҫарӗичем 
кайма таврӑннӑ лейтенант Виноградов юлташ иртгерет.

Сӗтел ҫинче — паян илнӗ хаҫатсем, стена ҫумне Ко- 
рейӑн пысӑклатса ӳкернӗ карттине ҫакнӑ. Конюхсем хуш
шинче 70 ҫула ҫитнӗ Федор Алексеевич Алексеев юл
таш та пур. Вӗсем пурте Виноградова лайӑх пӗлеҫҫӗ. Вӑл 
Совет Ҫарне кайиччен ялти хастарлӑ ҫамрӑксенчен пӗри 
пулнӑ, колхозра кӑтартуллӑ ӗҫленипе тата халӑх хуш
шинче политикӑллӑ-массӑллӑ ӗҫе туса пынипе чапа тухнӑ. 
Вӑл халӗ кӗске вӑхӑтлӑха яла таврӑнсан та халӑх хуш
шинче ӗҫлессине хӑйӗн тивӗҫӗ вырӑнне хуратъ. Иртнӗ 
кун вӑл вылвӑх-чӗрлӗх ферминче ӗҫлекенсем патӗнче Ко
рея ҫинчен доклад туса панӑ, паян конюхсем патне 
килнӗ.

Виноградов юлташ Корея халӑх ҫарӗн главнӑй коман- 
дованийӗн пӗлтерӗвне каласа паратъ, ҫапӑҫусем ӑҫта 
пынине картӑ ҫинче кӑтартатЬ. Америка авиацийӗ Коре- 
йӑн мирлӗ ялӗсемпе хулисем ҫине вӑрӑ-хурахла тапӑнни 
ҫинчен калатв. Ун хыҫҫӑн вӑл Корея халӑх республикин 
ют ҫӗршыв ӗҫӗсен министре Хӑрушӑсӑрлӑх Советне янӑ 
обращена ҫинчен чарӑнса тӑратъ.

...Америкӑн вӑрӑ-'хурахла летчикӗсем Пхенъян хули 
ҫине бомбӑсем пӑрахнине пула пурӑнакан 1200 ҫурт-йӗре, 
халӑх болъницине, политехнически института тӗпӗ-йӗрӗ- 
пех ҫӗмӗрсе пӗтернӗ. Сеул хули ҫине Америка авиацийӗ 
тапӑннине пула 7 000 ҫын вилнӗ, нумай ҫын суранланнӑ.

— Гитлер фашисчӗсен вӑрӑ-хурахла ӗҫне Америка 
империалисчӗсем Корейӑра туса пыраҫҫӗ, вӗсем гитлерла 
вӑрӑ-хурахсем мӗнле пӗДнине асра тытмаҫҫӗ-шим вара?— 
ыйтрӗ ватӑ колхозник Алексеев юлташ,— вӗсем пӗтӗмпех 
ҫын сӑн-сӑпатне ҫухатнӑ ҫынсем пулӗ,— вӗҫлерӗ хӑй ый- 
тӑвне старик.

67



— Корея халӑх ҫарӗ Америкӑн чылай салтакӗсемпе 
ефицерӗсене тыткӑна илнӗ,— ответлерӗ Виноградов юл
таш.— Америка салтакӗсемпе офицерӗсем1— ҫын сӑн-сӑ- 
иатне ҫухатнӑ, укҫашӑн сутӑннӑ ҫынсем. Акӑ пӗр-икӗ 
тӗслӗх. Филаделъфи ҫынни Холш Кленсо лейтенант, тыт
кӑна лекнӗскер, допросра ҫапла каласа панӑ: вӑл аслӑ 
шкулта вӗренме пӑрахса ҫара хӑй ирӗкӗпе кайнӑ. Шкулта 
вӗреннӗ чухне вӑл вырӑссен аслӑ писателӗсем Пушкин, 
Горвкий, Толстой ҫинчен пӗр сӑмах та илтмен, Америкӑн 
Драйзер, Марк Твэн писателӗсем мӗнле кӗнекесем ҫырни 
ҫинчен те пӗлмӗст. Ҫак вӑрӑ-хурах аслӑ шкулта мӗне 
вӗреннӗ-ха? Бухгалтер пулма вӗреннӗ, хӑйӗн дневникӗ ҫи
не вӑл кашни кун мӗн чухлӗ доллар ӑҫтан тупнине кӑна 
ҫырса пынӑ.

Тепӗр тӗслӗх. Арнолвд Питт артиллеристӑн килне яма 
хатӗрленӗ ҫыруне тупнӑ. Ҫырура ҫак сӑмахсем пур: «Вӑр- 
ҫӑ ытла та йывӑр, ҫапах та хӑнӑхас пулатв. Унсӑрӑн укҫа 
тупма ҫук. Эпӗ кунтан хаклӑ япаласем ҫаклатса таврӑнма 
ӗмӗтленетӗп». Анчах ҫак вӑрӑ-хурахӑн ӗмӗчӗ пурнӑҫлан- 
ман, вӑл Корейӑра вилӗм тупнӑ.

Ҫакна ӑнланас пулатв: тинӗсри карапсем ҫинчи тупӑ- 
сенчен пенипе е сывлӑшран вӑрӑ-хурахла бомбӑсем пӑрах- 
нипе ҫӗнтерме ҫук.

Ҫӗр ҫине ансан вӗсене кашни йвшӑҫ тӗмӗ вилӗм кӳ- 
рет. Тӳрех калас пулатв, вӑрӑ-хурахла ҫар нихҫан та ҫӗн
терме пултараймаств.

Канлӗ пурнӑҫа ҫирӗплетес тесен, пирӗн кашнинех 
хӑйне шанса панӑ вырӑнта пӗтӗм вӑя хурса ӗҫлемелле, 
хамӑрӑн Тӑван ҫӗршвшӑн вӑй-хӑватне ҫирӗплетмелле,— 
тесе вӗҫлерӗ хӑй сӑмахне Виноградов юлташ.

Колхоз лашисене пӑхакансем пурте унпа килӗшрӗҫ, 
хӑйсен ӗҫне яланах лайӑх тата тӗплӗн туса пыма пулчӗҫ. 
Ҫакнашкал пвгсӑках мар докладсемпе калаҫусем колхозра 
час-часах ирттереҫҫӗ, калаҫӑва ирттерме коммунистсемпе 
комсомолецсем колхозниксем каннӑ вӑхӑтсемпе усӑ 
кураҫҫӗ. « * «

«Дружба» колхоза кӑҫал МСА—1100 маркӑллӑ моло
тилка илсе килнӗ. Ана хӑвӑртрах ввфнаҫтарса ӗҫе ярас- 
сишӗн тӑватӑ колхозник ӗҫлеҫҫӗ. Вӗсен шутӗнче уй-хир 
бригадирӗ Забродин юлташ та пур. Ҫак вӑхӑтра итеме 
«Победа» автомашина ҫитрӗ. Машинӑран колхоз предсе
дателе И. Г. Григорвев тухса молотилкӑна мӗнле вырнаҫ- 

тарса лартмалли ҫинчен колхозниксене калаш паче. Ма- 
шинӑна пӗлсе вырнаҫтарсан тата итемри ӗҫе кирлӗ пек 
йӗркелесен, молотилка пӗр сехетре 300 пӑт тырӑ ҫапса 
пама пултарни ҫинчен каларӗ.

— Халӗ кашни кун мар, кашни сехет те хаклӑ, ҫавӑн
па та кунне-ҫӗрне пӗлмесӗр ӗҫлеме тивет. Итеме ҫутатас 
тесен, электричество лампи валли юпасем лартмалла. 
Вӑл юпасем машинӑсемпе тата лашасемпе ҫӳреме ан чӑр- 
мантарччӑр.

Колхоз председателӗ тырӑ типӗтмелли механизациленӗ 
сушилкӑри ӗҫе мӗнле йӗркелемелли ҫинчен бригадира 
каласа ӑнлантарчӗ, ун хыҫҫӑн тулӑ выракансем патнелле 
ҫул тытрӗ.

Сӑмах майӗн, «Дружба» колхоз председателӗ Гри
гориев юлташ ҫинчен кӗскен те пулин каласа хӑварас 
килет. Колхозӑн нумай тӗрлӗ тата кӑткӑс ӗҫне туса пынӑ 
вӑхӑтрах вӑл заочно институт пӗтерме ӗлкӗрне. Кайра 
пыракан колхоза малти вырӑна кӑларнӑ. Колхоза пӗлсе 
ертсе пынӑшӑн правителиство ӑна Еҫлӗх Хӗрлӗ ялав 
орденӗ тата пысӑк тухӑҫлӑ тырпул туса илнӗшӗн ирПнӗ- 
ҫул Ленин орденӗ парса наградӑланӑ.

Григориев — ӗҫре ҫитӗннӗ коммунист. Вӑл ӗҫре пухнӑ 
хӑйӗн опытне тата шкулсенче вӗренсе илнӗ пӗлӗвӗсене 
колхозниксене 'каласа пама ӳркенмест. Кунта час-часах 
кӳршӗри колхозсенчен экскурсие килеҫҫӗ. Нумаях пул- 
масти колхоз кадрӗсене хатӗрлекен Шупашкарти шкулта 
вӗренекен 25 колхоз председателӗ ҫак колхозра экскурси- 
ре пулчӗҫ. Вӗсене Григориев юлташ колхозри ӗҫе мӗнле 
йӗркелени тата колхоз малалла мӗнле ӗҫлеме шутлани 
ҫинчен каласа пачӗ.

Колхозӑн ӳсӗмӗсем пысӑк, колхозниксен ӗҫлес хастар- 
лӑхӗ анлӑ. Колхозӑн ҫак ҫитӗнӗвӗсем пурте пуҫламӑш 
парторганизаци пӗлсе ертсе пынинчен, коммунистсем 
яланах ӗҫе пуҫарса яракансем тата пысӑк пахалӑхпа туса 
пыракансем пулнинчен килнӗ.

Колхозра 11 коммунист, 46 комсомолец. Ҫак юлташ
сем пурте колхоз производствинче ӗҫлесе парти тата 
комсомол членӗн хисеплӗ ятне илме тивӗҫлӗ пулнӑ 
ҫынсем.

Парторгайизаци секретарӗ В. Т. Тимофеев юлташ, 
иртнӗ пилӗк ҫул каяраххине аса илсе, ҫапла каласа па- 
рати:

— Ун чухне колхоз производствинче, уй-хирте ӗҫле- 
кен коммунистсем сахалччӗ, нумайӑшӗ колхоз правленийӗ 
таврашӗ'нче ӗҫлеме пӑхатчӗҫ. Паллах, колхозниксем 
хушшинче политикӑллӑ-массӑллӑ ӗҫе тума кайсан, хӑш- 
пӗр чухне вӗсен сӑмахӗсем те витӗмлех пулман. Колхоз
ра хуҫалӑх заведующийӗ пулса ӗҫлекен коммунист Яков
лев юлташ, колхозниксемпе калаҫу ирттернӗ хыҫҫӑн, 
колхоз правленине пычӗ те: малалла эпӗ завхоз пулса 
ӗҫлесшӗн мар, 1уанран хӑш-лӗрисем «эсӗ сулхӑнта ларса 
нумай пӗлекен пулнӑ-ҫке», тесе кулаҫҫӗ, эпӗ уй-хирте 
колхозниксемпе пӗрле ӗҫлеме каятӑп, терӗ. Колхоз прав
ленийӗ унӑн кӑмӑлне хапӑл туса, ӑна колхозниксемпе 
пӗрле ӗҫлеме ячӗ. Бригадирсем те ун чухне уй-хире кай- 
са мӗн тумаллине кӑтартатчӗҫ те яла таврӑнатчӗҫ. Бри
гадир Николаев коммунист пуҫарнипе, вӗсем те колхоз
никсемпе иртен пуҫласа каҫчен уй-хирте ӗҫлеме тытӑн- 
чӗҫ. Коммунистсем Федотовна Павлова юлташсем тата 
эпӗ хам та колхозниксемпе пӗрле ӗҫлеме уя кайрӑмӑр. 
Уй-хирте эпир пахалӑх енчен те, хисеп енчен те малти 
рете тухрӑмӑр. Вӑйлӑ тырпулшӑн кӗрешӳ тивӗҫлӗ пек пуҫ- 
ланнине кашни колхозник туйса илчӗ,

Акӑ тепӗр тӗслӗх. Ҫуркунне. Ҫӗр типсе ҫитмен-ха, 
уй-хире урапапа тухма ҫук. Ҫак вӑхӑтра ыраш калчине 
минерал удобрени памалла тата клевер акмалла. 900 
центнер минерал удобрение эпир юланутпа хире кӑларса 
ыраш калчине апатлантартӑмӑр, курӑк вӑрлӑхне те юла- 
нутпах акрӑмӑр. Ҫак ӗҫре коммунистсемпе комсомолец
сем пример кӑтартса пачӗҫ.

Хӑш-пӗр колхозниксем пиртен: «Мӗнле ҫавӑн пек 
асапланатӑр, тата тепӗр икӗ кун кӗтме май ҫук-им», 
тесе ыйтатчӗҫ.

— Эпир парти организацийӗ тата колхоз правленийӗ 
хушнине тӑватпӑр, вӑйлӑ тырпул туса илессишӗн кӗрешет- 
пӗр,— тесе ответлеттӗмӗр. Вӑйлӑ тырпулшӑн кӗрешни — 
асапланни мар, вӑл хисеплӗ ӗҫ пулни ҫинчен ӑнлантарса 
параттӑмӑр. Часах пирӗнтен кулакан уйрӑм колхозниксем 
те пирӗнпе пӗрле пикенсе ӗҫлеме пуҫларӗҫ.

Комсомолецсем те чаплӑ ҫитӗнӳсем турӗҫ. М. И. Ива- 
новӑпа М. В. Викторова юлташсем 1947 ҫулта пӗр гектар 
ҫине ҫӗрулми лартса ҫитӗнтерме обязателвство илчӗҫ. 
Вӗсем кашни ҫӗрулми авӑрне шута илнӗччӗ, кашнинех 
апатлантаратчӗҫ, ҫум курӑкӗсенчен тасатса тӑратчӗҫ, икӗ- 
виҫӗ хут купаларӗҫ. Ҫакӑн пек ӗҫлени сая каймарӗ: пӗр

гектартан вӗсем 2856 пӑт ҫӗрулмн пухса кӗртрӗҫ. Ҫав ҫу- 
лах Викторова юлташ пӗр гектар ҫинчен 162 пӑт тулӑ туса 
илчӗ. Ҫаксем вара пикенсе, агротехникӑна пурнӑҫласа 
ӗҫлесен, пирӗн уй-хиртен те вӑйлӑ тырпул туса илме май 
пуррине ӗҫре кӑтартса пачӗҫ. Ивановӑпа Викторова юл- 
ташсене вӑйлӑ тырпулшӑн пӗтӗм вӑя хурса ӗҫленӗшӗн 
ВЛКСМ Централвнӑй Комитечӗ Хисеп грамотисем тата 
хаклӑ парнесем парса наградӑларӗ.

1948 ҫулта вӑйлӑ тырпул туса илнӗшӗн СССР Верхов- 
нӑй Совет Президиумӗн Указӗ тӑрӑх. М. Иванова, К- Ни
колаев, В. Сидорова, Р. Шашкова юлташсем Ленин ор
денӗ илме тивӗҫлӗ пулчӗҫ.

КуЛЬтурӑллӑ-массӑллӑ тата политикӑллӑ ӗҫе эпир яла
нах пысӑк вырӑна хунӑ. Пирӗн хӑш-пӗр уйсем ялтан 
инҫерех. Унта ӗҫлекен чылай колхозниксем хӗрӳ ӗҫ вӑ
хӑтӗнче уйрах ҫӗр выртаҫҫӗ. Парторганизаци ҫакна шута 
илчӗ. Инҫетри уйра ӗҫлекен бригадӑсем валли куҫса ҫӳ- 
рекен хӗрлӗ кӗтес турӗ. Унта радиоприемник, библиоте
ка, колхозниксен канӑвне кулвтурӑллӑ организацилеме 
кирлӗ ытти япаласем те пурччӗ. Ҫак куҫса ҫӳрекен хӗрлӗ 
кӗтесре ӗҫлеме ялти клуб заведующийӗ Н. Иванов хӑй 
ҫине илчӗ.

Пирӗн колхозра радиоузел пур, кашни колхозник 
килнех радио кӗртнӗ. Ҫураки вӑхӑтӗнче те, тырпул пух
са кӗртнӗ чухне те эпир радиола анлӑн усӑ куратпӑр, 
колхоз агрономӗ Г. И. Иванов, колхоз председателӗ 
И. Г. Григориев клубра кӑна мар, радио тӑрӑх та час- 
часах лекцисемпе докладсем вулаҫҫӗ. Эпир радио тӑрӑх 
ҫакӑн пек лекцисем патӑмӑр: «Кӗрхи тырӑ калчине ҫур
кунне пӑхасси», «Вӑрлӑх акмалли нормӑсем», «Ҫум ку- 
рӑкӗсен сиенлӗхӗ», «Вылвӑх апачӗ хатӗрлесси», «Тырпула 
вӑхӑтра тата пӗр тӑккаламасӑр пухса кӗртессишӗн», «Го
сударствӑна чи лайӑх тырӑ тата срокчен парса татасси- 
шӗн кӗрешер» т. ыт. те.

Иртнӗ ҫул эпир татах та пысӑк тухӑҫлӑ тырпул туса 
илтӗмӗр. Вӑйлӑ тырпул мастерӗсем пирӗн колхозра халӗ 
27 ҫын шутланаҫҫӗ. Вӗоенчен иккӗшӗ Социализмла Еҫ 
Геройӗ ятне илнӗ, ыттисем орденсемпе медалвсем илме 
тивӗҫлӗ пулчӗҫ. Халӗ эпир вӑйлӑ тырпул туса илекенсен 
ӗҫ опытне тата ял хуҫалӑх наукин ҫитӗнӗвӗсене вӗренет- 
пӗр. Пирӗн пата та кӳршӗри колхозсенчен вӗренме ки
леҫҫӗ. .. . .

Кӑҫал кӑна пирӗн патӑмӑрта 7 колхозран экскурсире 
пулчӗҫ. Колхоз председателӗ И. Г. Григоръев юлташ тата 
Социализмла Еҫ Геройӗсем К. Н. Николаевпа В. С. Гри- 
горъева юлташсем экскурсие килнӗ юлташсене хӑйсен ӗҫ 
опычӗ ҫинчен лекцисем вуласа параҫҫӗ. Ҫак кунсенчбх 
эпир хамӑрпа кӳршӗллӗ «Заря» колхоза тата ытти кол- 
хозсене те кайса колхозниксен пухӑвӗнче колхозниксем
пе тӗл пулса хамӑрӑн ӗҫ опычӗ ҫинчен каласа пама шут 
турӑмӑр. Ҫак ӗҫ ҫинчен «Заря» колхоз правленийӗпе ка- 
лаҫса татӑлтӑмӑр.

Пирӗн колхозниксен ҫитӗнӗвӗ вӑл — коммунистсем 
пур ӗҫе те тӗплӗн сӳтсе явнинчен тата производствӑра 
хӑйсем яланах малта пырса пример кӑтартса пынинчен 
килнӗ тата килет те,—вӗҫлерӗ хӑйӗн калавне колхозри 
пуҫламӑш парторганизаци секретарӗ Василий Тимофеевич 
Тимофеев, вӑйлӑ тырпул туса илнӗшӗн Еҫлӗх Хӗрлӗ ялав 
орденӗ илнӗскер.

В. АкгелЬ.



КУЛЬТУРӐЛЛӐ ПУРНӐҪ ХРОНИКИ

Чупай ял Советне кӗрекен Паттири «Заря» колхозра 
ҫак кунсенче 18 лаша вӑйлӗ двигателв лартнӑ. Колхоз 
клубне, колхозӑн фермисене электричество кӗртнӗ. Кӑҫал 
электричество вӑйӗпе авӑн ҫапаҫҫӗ.

« « « ~
«Заря» колхоз правленине фонически телефон аппа- 

ратне лартнӑ. Телефон колхоз правленине бригадирсем- 
пе тата ферма заведующийӗсемпе ҫыхӑнтаратъ.

« ❖ «
Вӑрмар районӗнчи библиотека «Заря» колхозра куҫса 

ҫӳрекен библиотека организациленӗ. Библиотекӑра 100 
кӗнеке, вӗсене 10 кунта пӗрре улӑштарса тӑраҫҫӗ.

* * *
«Дружба» тата «Заря» колхозсен членӗсем йышӑннӑ 

тӑрӑх, ялти клубсеме юсама колхозниксем хӑйсем ҫине 
илнӗ. Икӗ ялта та августӑн 20-мӗшӗ тӗлне клубсене юса- 
са ҫитернӗ.

* « $
«Заря» колхоз кӑҫал ҫуркунне вӑрманти ҫырмана 

пӗвелесе кӳлӗ тунӑ. Кӳлӗре карп пулӑ ӗрчетеҫҫӗ.

